
2020 йил 25 январдан чиқа бошлаган       

Ўзбекистон Республикаси Президентининг
қ а Р о Р и 

Давоми 2-бетда Давоми 2-бетда

Давоми 2-бетда

Ўзининг бетакрор истеъдоди, юксак мато-
нати ва халқпарварлиги билан ўзбек адабиё
тида ўчмас из қолдирган, мустабид тузум дав-
рида сиёсий қатағон қурбони бўлган оташин 
шоир, таржимон ва драматург Усмон  Носир 
халқимизнинг машҳур фарзандларидан бири-
дир. Унинг эзгу инсоний фазилатлар, Ватанга 
муҳаббат ва садоқат, келажакка юксак ишонч 
туйғуси билан йўғрилган етук бадиий асарла-
рининг халқимиз маънавиятини юксалтириш, 
ёш авлод тарбиясидаги беқиёс ўрни ва аҳа-
миятини ҳисобга олиб ҳамда шоир тавал-
лудининг 110 йиллигини кенг нишонлаш ва 
 хотирасини абадийлаштириш мақсадида:

1. Ўзбекистон Ёзувчилар уюшмаси, Ўзбе-
кистон Фанлар академияси, Маданият ва-
зирлиги, Ташқи ишлар вазирлиги, Олий ва 
ўрта махсус таълим вазирлиги, Республика 
Маънавият ва маърифат маркази ҳамда жа-
моатчилик вакилларининг 2022 йилда Усмон 
Носир таваллудининг 110 йиллигини кенг ни-
шонлаш тўғрисидаги таклифи маъқуллансин.

2. Оташин шоир, таржимон ва драматург 
Усмон Носир таваллудининг 110 йиллигини 
кенг нишонлаш бўйича ташкилий қўмита тар-
киби (кейинги ўринларда — Ташкилий қўми-
та) иловага мувофиқ тасдиқлансин.

3. Ташкилий қўмита (А.Н.Арипов) бир ой 
муддатда Усмон Носир таваллудининг 110 
йиллигини кенг нишонлаш бўйича қуйидаги чо-
ратадбирларни назарда тутувчи дастурни, уни 
молиялаштиришнинг аниқ манбаларини белги-
лаган ҳолда ишлаб чиқсин ва тасдиқласин:

Усмон Носир таваллудининг 110 йилли-
гини мамлакатимизда адабиёт ва санъат 
байрами сифатида кенг нишонлаш;

Усмон Носирнинг ҳаёти ва фаолиятини, 

ОТАШИН ШОИР, ТАРЖИМОН 
ВА ДРАМАТУРГ УСМОН НОСИР 

ТАВАЛЛУДИНИНГ 110 ЙИЛЛИГИНИ КЕНГ 
НИШОНЛАШ Тª¡РИСИДА

хусусан, унинг қатағон даврида кечган йил-
ларини ўрганиш, ҳозирга қадар номаълум 
бўлиб келаётган қўлёзма асарларининг тақ-
дири ҳақида маълумотлар тўплаш мақсадида 
тарихчи олимлар ва ижодкорлардан иборат 
ишчи гyруҳи тузиш ҳамда унинг Ўзбекистон 
Республикаси Ички ишлар вазирлиги, Давлат 
хавфсизлик хизмати, шунингдек, Россия Феде-
рациясидаги тегишли архив материаллари би-
лан танишиши учун шароит яратиш;

Наманган шаҳрида Усмон Носир ҳайка-
лини ўрнатиш;

Тошкент ва Наманган шаҳарларидаги кў-
чаларга Усмон Носир номини бериш;

Усмон Носирнинг “Танланган асарлар” 
тўп лами ҳамда “Усмон Носир замондошла-
ри  хотирасида” китобини нашр этиш;

Алишер Навоий номидаги Тошкент давлат 
ўзбек тили ва адабиёти университетида Ўзбе-
кистон Фанлар академияси билан ҳамкорлик-
да “Замонавий ўзбек адабиёти ривожида 
Усмон Носир ижодий меросининг ўрни ва 
аҳамияти” мавзусида илмий-амалий кон-
ференция ўтказиш;

Усмон Носирнинг ҳаёти ва ижодий фаолияти 
ҳақида ҳужжатли фильм суратга олиш, спек-
такллар саҳналаштириш, мусиқа асарлари 
ва қўшиқлар, Интернет ва ижтимоий тармоқлар 
учун мўлжалланган аудиовизуал асарлар яра-
тиш, шунингдек, оммавий ахборот воситаларида 
туркум материаллар эълон қилиш;

умумий ўрта таълим муассасалари, 
ижод мактаблари ўқувчилари ўртасида 
Усмон  Носир ҳаёти ва ижодига бағишланган  
“Унутмас мени боғим” мавзуида иншолар 
танловини ўтказиш;

МАРРАЛАРИМИЗ ЖУДА Ю¯ОРИ, 
ХАЛ¯ИМИЗ БИЗДАН АМАЛИЙ НАТИЖАЛАР КУТЯПТИ

Давлатимиз раҳбари ҳар гал 
 Самарқандга ташриф буюриб, ҳудудни 
ижтимоийиқтисодий ривожлантириш, 
аҳоли учун муносиб турмуш шароити 
яратиш бўйича лойиҳалар билан та-
нишганида, фаоллар билан учрашган-
да вилоятнинг туристик салоҳиятидан 
самарали фойдаланиш,  мазкур тар-

Президент Шавкат Мирзиёев ҳудудлар ривожи билан яқиндан 
танишиш мақсадида 10 февраль куни Самарқанд вилоятида бўлди.

моқни иқтисодиётнинг асосий драй-
верларидан бирига айлантиришга 
 эътибор қаратади. Шу билан бирга, бу 
ердаги муқаддас қадамжоларни обод 
қилиш, буюк аждодларимиз маънавий 
меросини ўрганиш ва тарғиб қилишга, 
ёш авлодни уларга муносиб бўлишга 
даъват этади.

Шавкат Мирзиёевнинг 2019 ва 2021 
йиллардаги ташрифларида ҳам бу 
жиҳатлар устувор аҳамият касб этиб, 
бир қатор янги лойиҳалар белгиланган-
ди. Шу асосида Самарқандда халқаро 
аэропортни модернизация қилиш, эшкак 
эшиш канали атрофида Самарқанд ту-
ризм марказини қуриш, Имом Бухорий  

мажмуасини реконструкция қилиш, 
шаҳар йўлларини кенгайтириш ва ком-
муникация тармоқларини янгилаш, 
аҳолининг уйжойга бўлган эҳтиёжини 
қондириш мақсадида янги турар жой 
массивлари бунёд этиш каби ишлар 
бош ланганди. Ушбу қурилишбунёд-
корлик ишлари натижасида Самарқанд 

қиёфаси кун сайин ўзгариб замонавий 
кўриниш касб этмоқда.

Давлатимиз раҳбарининг бу галги 
ташрифи Самарқанд халқаро аэропор-
тида яратилаётган шароитларни кўз-
дан кечиришдан бошланди. 

Маълумки, бу “ҳаво дарвозаси” қа-
рийб 83 миллион долларлик лойиҳа 
эвазига янгидан қурилмоқда. Ўтган 
йили учишқўниш йўлаги қайта қурил-
ган эди. Бугунги кунда янги терминал 
тўлиқ тикланиб, пардозлаш ишлари 
олиб борилмоқда. Йўл, автотураргоҳ 
ва ёритиш устунлари барпо этилмоқда.

Мирзо Улуғбекнинг буюк мероси 
 Самарқанднинг тимсолига айлан-
ган. Шу боис, янги аэропорт биноси 
аллома бобомизнинг “Зижи жади-
ди Кўрагоний” китоби шаклида бар-
по этилган. Терминалнинг эни 175, 
баландлиги 25 метр. Бир соатда  
800 нафар йўловчига хизмат кўрса-
тиш қувватига эга бўлади. 

Аэропортда “очиқ осмон” режими 
қўлланилади, карго хизмати ҳам йўлга 
қўйилади.

Янги терминални келгуси ойда фой-
даланишга топшириш режалаштирил-
ган.

Президент Шавкат Мирзиёев, 
 анъанага кўра, Самарқандга ташрифи 
чоғида буюк муҳаддис Имом Бухорий 
қабрини зиёрат қилди.

Қуръон тиловат қилинди.
Давлатимиз раҳбари мажмуа қури-

лишини кўздан кечирди. Бу ерда қа-
рийб 10 минг намозхонга мўлжаллан-
ган масжид, тўртта минора, айвонлар 
барпо этилмоқда. 

Мақбаранинг ўнг томонида, ерос
тида галерея қурилмоқда. Бу ерда 
зиёратчилар аллома қабрини кўриш 
имкониятига эга бўлади. Мақбара 
наққошлик ва хаттотлик санъати асо-
сида сайқалланади. Унинг деворла-
рига қадимий услубда Қуръони карим 
суралари ва ҳадислар ёзилади. 

Шу ерда галдаги қурилиш ишлари 
ҳақида маълумот берилди. Мажмуа 
ёнида меҳмонхоналар, автотураргоҳ, 

автобекат, ошхоналар, савдо растала-
ри, таҳоратхона барпо этилади.

Президент уларни сифатли қуриш, 
кўп сонли зиёратчиларга замонавий 
қулайликлар яратиш бўйича кўрсатма-
лар берди.

Давлатимиз раҳбари Ҳазрати Ҳизр 
мажмуасидаги Биринчи Президентимиз  
Ислом Каримов мақбарасини ҳам 
 зиёрат қилди.

Шундан сўнг Шавкат Мирзиёев 
 Самарқанд шаҳрининг Бўстонсарой ва 
Рудакий кўчалари кесишмасида қурил-
ган туннелни бориб кўрди. 

Бу икки кўча шаҳардаги энг катта, 
серқатнов йўллардан. Туннель қу-
рилиши натижасида транспортлар 
 ҳаракатига қулайлик ошиб, тирбанд-
лик бартараф бўлди. Унинг узунлиги  
120, кенглиги қарийб 27 метр. 

Рудакий кўчасида автомобиль ва 
трамвай йўли, пиёдалар ва велосипед 
йўлаклари қурилди. Ҳудуд ободон-
лаштирилди.

Шу ерда Самарқандда йўл инфра-
тузилмасини яхшилаш бўйича келгуси 
режалар ҳақида маълумот берилди.

— Охирги йилларда Самарқанд 
ҳар томонлама ривожланяпти. Лекин 
ҳали одамларга қулайлик ва хавфсиз-
лик жиҳатидан кўп иш қилиш керак. 
Бу ерда ҳам йил сайин машиналар 
кўпайяпти. Йўллар, светофорлар эса 
деярли ўшаўша. Шунинг учун бу соҳа-
га ихтисослашган илмийамалий мар-
каз ташкил қилиш мақсадга мувофиқ. 
Улар хориж тажрибасини ўрганиб, жо-
рий этиши, қайси йўлни кенгайтириш, 
қаерда йўлак қуриш, қаерда светофор-
ни олиб ташлаш бўйича таклиф ишлаб 
чиқиши керак, — деди Президент.

Шавкат Мирзиёев мазкур туннель 
яқинида, Бўстонсарой кўчасида қурил-
ган галерея услубидаги кўприкни ҳам 
кўздан кечирди.

Ўзбекистон Республикаси Президентининг
қ а Р о Р и 

¯АДИМИЙ ЁЗМА МАНБАЛАРНИ СА¯ЛАШ ВА ТАД¯И¯ ЭТИШ 
ТИЗИМИНИ ТАКОМИЛЛАШТИРИШГА ДОИР ¯ªШИМЧА 

ЧОРА-ТАДБИРЛАР Тª¡РИСИДА
Сўнгги йилларда мамлакатимизда 

 Ўзбекистондаги Ислом цивилизацияси мар-
кази, Имом Бухорий, Имом Термизий, Имом 
 Мотуридий халқаро илмийтадқиқот марказ-
лари ҳамда Ўзбекистон халқаро ислом акаде-
мияси фаолиятининг ташкил этилиши ўзбек 
заминида таваллуд топиб, илмий фаолият 
олиб борган буюк аллома ва мутафаккирлар 
меросини илмий тадқиқ этиш ва унинг нати-
жаларидан амалий фойдаланиш жараёнида 
янги босқични бошлаб берди.

Янги Ўзбекистон тараққиётининг бугунги 
босқичида улуғ аллома ва мутафаккирла-
римизнинг кўплаб бебаҳо асарларини, ноёб 
ёзма манбаларни сақлаш, ўрганиш ва кела-
жак авлодга безавол етказиш борасидаги 
ишларни янада жадаллаштириш муҳим аҳа-
мият касб этади.

Халқимизнинг бебаҳо мулки ҳисобланган 
ноёб ёзма ва тошбосма меросни сақлаш ва 
тадқиқ қилиш тизимини янада такомиллашти-
риш ҳамда бу жараёнга рақамли технология-
ларни кенг жорий этиш мақсадида:

1. Ўзбекистон Республикаси Президен-
тининг 2021 йил 16 июлдаги “Ўзбекистон 
Республикаси Вазирлар Маҳкамаси ҳузу-
ридаги Ўзбекистондаги Ислом цивилиза-
цияси маркази фаолиятини янада тако-
миллаштиришга доир қўшимча чора-тад-
бирлар тўғрисида”ги ПҚ5186сон қарорига 
мувофиқ Вазирлар Маҳкамаси ҳузуридаги 
Ўзбекистондаги Ислом цивилизацияси марка-
зи, Фанлар академияси Абу Райҳон Беруний 
номидаги Шарқшунослик институти қадимий 
ёзма манбаларни марказлашган ҳолда 
сақлаш, тадқиқ этиш, уларнинг ҳолатини 
доимий мониторинг қилиш бўйича масъул 
давлат муассасалари этиб белгиланганлиги 
маълумот учун қабул қилинсин.

2. Вазирлар Маҳкамаси ҳузуридаги 
 Ўзбекистондаги Ислом цивилизацияси мар-
кази (кейинги ўринларда — Марказ), Фанлар 
академияси Абу Райҳон Беруний номидаги 
Шарқшунослик институти (кейинги ўринлар-
да — Шарқшунослик институти) ва Алишер 
Навоий номидаги Ўзбекистон Миллий кутуб-
хонасининг (кейинги ўринларда — Миллий 
кутубхона) жамоатчилик учун очиқ бўлган 
Қадимий ёзма манбалар давлат реестри-
ни (кейинги ўринларда — Давлат реестри) 
шакллантириш ва давлат тасарруфидаги му-
зейлар, кутубхоналар ва архив фондлари 
фаолиятига интеграция қилиш тўғрисидаги 
таклифи маъқуллансин.

Марказ Давлат реестрини шаклланти-
риш ва юритиш, шунингдек, қадимий ёзма 
манбаларни босқичма-босқич рақамлашти-
риш учун масъул давлат муассасаси этиб 
белгилансин.

3. Шундай тартиб ўрнатилсинки, унга 
 мувофиқ Марказ:

республика ҳудудидаги барча музейлар, 
кутубхоналар ва архив фондларида сақла-
наётган қадимий ёзма манбаларнинг давлат 
реестрини тузади ва доимий мониторинги-
ни юритади;

Давлат реестри асосида қадимий ёзма 
манбаларнинг турлари бўйича (қўлёзма, тош
босма манбалар, тарихий ҳужжатлар) ката-
логлари ва электрон нусхаларини яратади, 
уларни Қадимий ёзма манбалар давлат ре-
естрини юритиш бўйича ягона ахборот ти-
зимига киритиш ҳамда мунтазам тўлдириб 
бориш чораларини кўради;

Марказ ва Шарқшунослик институти-
да марказлашган ҳолда сақланадиган 
ва Давлат реестрига киритилган қади-
мий ёзма манбаларнинг ҳолати, доимий  

мониторинг ва тадқиқ этилиши натижа-
лари ҳақидаги маълумотларнинг мунта-
зам равишда махсус порталлар ва омма-
вий ахборот воситаларида эълон қилини-
шини таъминлайди;

Ўзбекистон халқаро ислом академияси ва 
Камолиддин Беҳзод номидаги Миллий рас-
сомлик ва дизайн институти билан биргаликда 
қадимий ёзма манбаларнинг консервация-
си ва реставрацияси билан шуғулланаёт-
ган соҳа ходимларининг мунтазам равишда 
касбий салоҳияти ва малакасини ошириш, 
шунингдек, соҳа учун етук мутахассис кадр-
ларни тайёрлаш бўйича чоратадбирларни 
амалга оширади.

4. Марказ:
а) бир ой муддатда Туризм ва спорт ва-

зирлиги, Ахборот технологиялари ва комму-
никацияларини ривожлантириш вазирлиги, 
Инновацион ривожланиш вазирлиги, Фанлар 
академияси ва “Ўзархив” агентлиги билан 
биргаликда Қадимий ёзма манбалар дав-
лат реестрини юритиш бўйича ягона ах-
борот тизимини (кейинги ўринларда — яго-
на  ахборот тизими) яратиш концепцияси ва 
техник топшириқ лойиҳасини ишлаб чиқсин 
ҳамда лойиҳа техник ҳужжатларининг белги-
ланган тартибда экспертизадан ўтказилиши-
ни таъминласин;

б) икки ой муддатда:
Шарқшунослик институти, Имом Бухорий 

халқаро илмийтадқиқот маркази, Маданий 
мерос агентлиги ва “Ўзархив” агентлиги билан 
биргаликда Қадимий ёзма манбалар давлат 
реестри тўғрисидаги низомни ишлаб чиқ-
син ва тасдиқлаш учун белгиланган тартибда 
Вазирлар Маҳкамасига киритсин;

Ўзбекистон Республикаси Президенти 
Матбуот хизмати сурати.



2022 йил 11 февраль, 31-сон Сиёсат2

Ўзбекистон Республикаси Президентининг
қ а Р о Р и 

Бошланиши 1-бетда

Бошланиши 1-бетда

Бошланиши 1-бетда

Ўзбекистон Республикаси 
Президентининг

қ а Р о Р и 

ОТАШИН ШОИР, 
ТАРЖИМОН ВА 

ДРАМАТУРГ УСМОН 
НОСИР ТАВАЛЛУДИНИНГ 
110 ЙИЛЛИГИНИ КЕНГ 

НИШОНЛАШ Тª¡РИСИДА

мамлакатимиздаги таълим ташкилотлари, ҳарбий 
қисмлар, меҳнат жамоалари ва маҳаллаларда таниқ-
ли адиб ва олимлар, санъаткорлар иштирокида Усмон 
 Носир ижодига бағишланган учрашувлар, давра суҳ-
батлари ҳамда китобхонлик кечаларини ташкил этиш;

2022 йил ноябрь ойининг иккинчи ўн кунлигида 
 Ўзбек Миллий академик драма театрида Усмон 
 Носир  таваллудининг 110 йиллигига бағишланган 
 адабий-бадиий хотира кечасини ўтказиш.

4. Ташкилий қўмита (А.Н.Арипов)га Усмон Носир 
 таваллудининг 110 йиллигига бағишланган тадбирларни 
юксак савияда ташкил этиш, мазкур қарор ва чоратад-
бирлар дастурининг ўз вақтида, сифатли ва тўлиқ амал-
га оширилишини мувофиқлаштириб бориш вазифаси 
юклатилсин.

5. Ташқи ишлар вазирлиги (А.Ҳ.Камилов):
Маданият вазирлиги, Бадиий академия, Ёзувчилар 

уюшмаси ва “Шаҳидлар хотираси” жамғармаси билан 
биргаликда белгиланган тартибда Россия Федерацияси 
Кемерово вилоятининг Мариинск шаҳрида Усмон Носир 
хотирасига бағиш ланган ёдгорлик ўрнатиш ва унинг тан-
танали очилиш маросимини ўтказиш юзасидан Россия 
Федерациясининг тегишли идоралари билан музокара-
лар ўтказсин ҳамда натижаси бўйича Ташкилий қўмитага 
таклиф киритсин;

Ўзбекистоннинг Новосибирск  шаҳридаги Бош консул-
хонаси томонидан шоир хотирасига ҳамда ўзбек адабиё
ти ва маданияти тарғиботига бағишланган тадбирлар-
ни Россия Федерация си Кемерово вилоятидаги ўзбек 
 диаспораси вакилларини жалб этган ҳолда ўтказиш 
 чораларини кўрсин.

6. Ўзбекистон Миллий ахборот агентлиги, Ўзбекистон 
Миллий телерадиокомпанияси, “Дунё” ахборот агентли-
ги, Ўзбекистон электрон оммавий ахборот воситалари 
миллий ассоциацияси ва бош қа оммавий ахборот воси-
таларига Усмон Носир таваллудининг 110 йиллигини ни-
шонлаш билан боғлиқ тадбирларни кенг ёритиш тавсия 
этилсин.

7. Мазкур қарорда назарда тутилган чора тадбирларни 
молиялаштириш Давлат бюджети, Маънавият ва ижод-
ни қўллабқувватлаш мақсадли жамғармаси, ташкилот-
чилар маблағлари ҳамда қонунчилик ҳужжатларида 
тақиқланмаган бошқа манбалар ҳисобидан амалга оши-
рилиши белгилансин.

8. Мазкур қарорнинг ижросини назорат қилиш 
 Ўзбекистон Республикасининг Бош вазири А.Н.Арипов 
ва Ўзбекистон Республикаси  Президентининг маслаҳат-
чиси  А.А.Абдувахитов зиммасига юклансин.

Ўзбекистон Республикаси
         Президенти                          Ш.МИРЗИЁЕВ

Тошкент шаҳри, 
2022 йил 10 февраль

МАРРАЛАРИМИЗ ЖУДА Ю¯ОРИ, 
ХАЛ¯ИМИЗ БИЗДАН АМАЛИЙ НАТИЖАЛАР КУТЯПТИ

Шу пайтгача йўлнинг Сиёб канали усти-
дан ўтган қисми анча паст бўлиб, ёғингарчилик 
пайтида транспорт ва пиёдалар учун ноқулай-
лик туғдирарди. Шу боис, йўл 23 метргача кўта-
рилиб, эни 31 метргача кенгайтирилди. Йўлнинг 
икки четида ҳимоя воситаси, шовқин камайти-
рувчи тўсиқлар ўрнатилди. Пиёдалар ва вело-
сипед йўлаклари барпо этилди.

Ташриф дастуридан ўрин олган навбатдаги 
манзил — Самарқанд шаҳридаги 59 мактаб 
интернат бўлди.

Бу муассаса 1974 йилда қурилган, 2009 йил-
да капитал таъмирланган. Ўқув бинолари, ётоқ-
хона ва ошхонада зарур шароитлар яратилган. 
Ҳозирги кунда муассасада 259 нафар кўзи ожиз 
болалар билим олмоқда. 

Мактабда фанлар ва мусиқа тўгаракла-
ри йўлга қўйилган. Кўплаб ўқувчилар санъат 
ва спорт йўналишларида халқаро миқёсда 
 муваффақиятларга эришган. Ўтган йили мак-
табинтернатни тамомлаган 19 нафар ёшдан 
9 нафари олий таълим муассасаларига ўқиш-
га кирган.

Давлатимиз раҳбари ўқувчи ва ўқитувчилар 
билан суҳбатлашди. Мураббийлар 2003 йилда, 
Шавкат Мирзиёев Самарқанд вилояти ҳокими 
бўлган пайтда ҳам бу ерга келганини ёдга олиш-
ди. Мактабдаги шароитлар, ўқишга киришдаги 
имтиёзлар учун миннатдорлик билдирди.

— Ҳамма ҳаракатларимиз тагида инсон 
 қадрини улуғлаш мақсади бор. Бугун бу ерга 
сизларнинг хоҳишистакларингиз, муаммола-
рингизни билиш учун келдим. Мақсадимиз — 
яхши ўқиб, ишлаб, жамиятда ўрин топишингиз 
учун шароит яратиш, — деди Шавкат Мирзиёев.

Ўқитувчилар брайль алифбосидаги янги 
дарс ликлар, айниқса, чет тили бўйича китоб
лар, компьютер клавиатуралари етишмаётгани-
ни айтди. Имконияти чекланган болалар билан 
ишлаш малакасига эга педагоглар ҳам кам.

Президентимиз буларнинг ҳаммасини ино-
батга олиб, кўзи ожиз инсонлар учун имконият-
лар кенгайтирилишини таъкидлади.

— Шундай қарор қабул қиламизки, аввало, 
мактабларнинг ўзида ўқувчилар касбга ўрга-
тилади. Ҳар бир олийгоҳда, ташкилотда кўзи 
ожиз инсонлар учун алоҳида ўринлар бўла-
ди. Бу соҳадаги энг катта қийинчиликлардан  
бири — мактабгача таълим. Шунинг учун ҳар 
бир мактабинтернат ёнида боғча ҳам қуриш 
керак, — деди давлат раҳбари.

Бу борада ҳужжат лойиҳасини ишлаб чиқиш 
бўйича мутасаддиларга кўрсатма берилди.

Шундан сўнг давлатимиз раҳбари “Silk road 
Samarkand” туризм маркази қурилиши билан 
танишди. 

Бу улкан мажмуа Самарқанд туманидаги 
эшкак эшиш канали бўйида барпо этилмоқда. 
Лойиҳанинг қиймати 381 миллион долларни 
ташкил этади. Бугунги кунда 8 та меҳмонхона, 
конгрессхолл, “Абадий шаҳар” карвонсаройи 

қурилмоқда. Меҳмонхоналарнинг иккитаси  
22 қаватли, беш юлдузли, қолганлари тўрт юл-
дузли бўлади.

Бу ерда замонавий хизматларни йўлга қўйиш 
бўйича кўрсатмалар берилди.

— Бизда туристлар келиб томоша қиладиган 
бино ва обидалар кўп. Лекин хизматлар тури кам, 
сифати паст. Бу марказда кўп тармоқли хизмат 
кўрсатиш йўлга қўйилиши керак. Туризм соҳаси-
да ўқиётган талабалар шу ерга келиб, амалиёт 
ўташи зарур, — деди Шавкат Мирзиёев.

Президентимиз “Абадий шаҳар” карвонса-
ройини ҳам кириб кўрди. Бу жой юртимизнинг 
қадимий шаҳарларини эслатади, халқимизнинг 
меъморлик анъаналари, амалий санъат турла-
ри, миллий таомлар, қадимий бозорларимиз 
кўринишини мужассам этади.

— Бу ерда тарихимиз, маданиятимиз намоён 
бўлади, одамлар болалари билан келиб кўра-
ди. Шунинг учун бинолардаги безаклар, ранг
лар меъёрида, миллийлигимизга хос бўлиши 
керак. Карвонсарой ҳовлисида ҳунармандлар 
растасини ташкил қилиш ҳам мумкин, — деди 
Президент.

Давлатимиз раҳбари Жомбой туманида-
ги “Тошкент” маҳалла фуқаролар йиғинида 
 бўлди.

Ҳудудда 4 мингдан ортиқ аҳоли яшайди.  
Ўндан ортиқ дўкон, маиший хизмат шохобча-
лари, ошхона ва қандолат цехида хотинқизлар 
ва ёшлар иш билан банд. Минг ўринли мактаб, 
мусиқа ва санъат мактаби, 600 ўринли болалар 

боғчаси бор. Маҳалла марказида ташкил этил-
ган ўқув масканида шу ерлик ишсиз аёлларга 
тикувчилик сирлари ўргатиляпти.

Маълумки, мамлакатимизда маҳаллабай 
ишлаш бўйича янги тизим жорий этилди. Шу 
асосида Жомбой туманидаги 38 та маҳаллага 
ҳам ҳоким ёрдамчилари ва ёшлар етакчилари 
тайинланди. Президентимиз улар билан суҳ-
батлашди.

Ҳоким ёрдамчилари ва ёшлар етакчилари 
ўзлари масъул маҳалладаги ўрганиш натижа-
лари, муаммоларни ҳал этиш бўйича режала-
рини сўзлаб берди. Ёрдамга муҳтож оилалар 
аъзолари касбҳунар ва тадбиркорликка ўқи-
тилиши, ўзини ўзи банд қилиш учун имтиёзли 
кредит ва субсидия берилиши, деҳқон хўжалиги 
учун ер майдонлари ажратилиши айтилди.

Бу йил Жомбойда маҳаллабай тизим орқа-
ли тадбиркорликни ривожлантириш ва аҳоли 
бандлигини таъминлаш учун 62 миллиард сўм 
имтиёзли кредит ва 4,5 миллиард сўм субсидия 
ажратиш кўзда тутилган.

Ёшларнинг бўш вақтини мазмунли ўтказиш, 
спортга жалб этиш, ватанпарварлик руҳида тар-
биялаш ҳам муҳимлиги таъкидланди.

Президент Шавкат Мирзиёев Самарқанд ви-
лоятига ташрифи якунида ҳокимлар ва сектор 
раҳбарлари иштирокида йиғилиш ўтказди.

Танқидий руҳда ўтган йиғилишда шаҳар ва 
туманлардаги долзарб иқтисодийижтимоий 
масалалар кўрсатиб ўтилди. Айрим ҳокимлар 
порахўрлик, танишбилишчиликка йўл қўйган, 

одамлар дардига беътибор бўлган. Зарур маб
лағлар ажратилган бўлсада, ичимлик суви, ис-
сиқлик ва электр таъминотини яхшилаш ишла-
ри суст ташкил этилган. 

Сув тежовчи технологиялар жорий қилиш 
учун ажратилган субсидия маблағлари мақсад-
сиз ишлатилган. Вилоят банкларида муаммоли 
кредитлар ҳажми ортган, кредитларни нотўғри 
ажратиш, имтиёзли кредитларга мўлжалланган 
маблағларни талонтарож қилиш ҳолатлари 
аниқланган. Йўлтранспорт ҳодисалари, жино-
ятлар сони ошган.

Ўз фаолиятида масъулиятсизликка, жид-
дий хато ва камчиликларга йўл қўйгани учун 
бир қатор туман ҳокимлари, ҳудудий идоралар 
раҳбарлари вазифасидан озод қилинди. Кам-
чиликларни бартараф этиб, тадбиркорликни 
ривожлантириш, маҳаллалар фаровонлигини 
ошириш бўйича кўрсатмалар берилди.

— Марраларимиз жуда юқори, халқимиз биз-
дан амалий натижалар кутаяпти. Мана, бугун 
ўн нафар раҳбарни ишдан олдим. Бундан буён 
ишламаган раҳбарларга чора жуда қаттиқ бўла-
ди. Бундан ҳамма хулоса қилиши керак, — деди 
Шавкат Мирзиёев йиғилиш якунида.

Шу билан давлатимиз раҳбари Самарқанд 
вилоятига ташрифини якунлади.

З.ЖОНИБЕКОВ,
А.МУСАЕВ,

Ғ.ҲАСАНОВ,
ЎзА мухбирлари

республика ҳудудидаги музейлар, кутуб-
хоналар, архив фондлари ва бошқа муасса-
саларда сақланаётган қадимий ёзма ман-
баларнинг илмий долзарблиги ва муҳимли-
гига қараб, уларни таржима ва тадқиқ қи-
лиш жадвалини ишлаб чиқиб, тасдиқласин 
ҳамда халқчил тилда босқичма-босқич 
нашр этилишини йўлга қўйсин.

5. Вазирлар Маҳкамаси Марказ билан 
биргаликда:

икки ой муддатда давлат тасарруфида-
ги музейлар, кутубхоналар, архив фондла-
ри ва бошқа муассасаларда сақланаётган 
қадимий ёзма манбаларни Марказ тасар-
руфига ўтказиш бўйича режани тасдиқлаб, 
босқичмабосқич амалга оширсин;

Марказга сақлаш ва тадқиқ қилиш учун 
олиб келинган қадимий ёзма манбалар-
нинг тегишли (ҳудудий, идоравий, шахсий 
ва  бошқа) мансублигидан келиб чиқиб, 
алоҳида коллекция ҳолида муҳофаза 
 қилинишини таъминласин;

режаграфик асосида хорижий мамла-
катларга илмий экспедициялар уюшти-
риш орқали аҳоли ва турли фондларда 
сақланаётган юртимиз алломалари ва му-
тафаккирларининг ижодига мансуб бўлган 
қадимий ёзма манбаларнинг каталогла-
рини ва электрон нусхаларини аниқлаш, 
Марказ фондига олиб келиш ва илмий 
 муомалага киритиш чораларини кўрсин;

икки ой муддатда жисмоний ва юридик 
шахслардан қадимий ёзма манбаларни ха-
рид қилиш, уларни давлат тасарруфига топ-
шириш механизмларини ишлаб чиқсин.

6. Марказ ҳузурида юридик шахс мақоми-
га эга бўлмаган Қадимий ёзма манбалар-
ни консервация ва реставрация қилиш 
лабораторияси (кейинги ўринларда —   
Лаборатория) ташкил этилсин ва Лабора-
тория томонидан ўтказиладиган тадқиқот 
синовларининг асосий йўналишлари 
 1иловага мувофиқ тасдиқлансин.

Белгилаб қўйилсинки:
Лаборатория республика ҳудудидаги му-

зейлар, кутубхоналар ва бошқа муассасалар-
нинг архив фондларида, жисмоний ва юри-
дик шахсларда сақланаётган қадимий ёзма 
манбаларни уларнинг буюртмаси асосида 
таъмирлаш ишларини амалга оширади;

қадимий ёзма манбаларни таъмирлаш-
дан тушган маблағлар Марказ ва Лабо-
ратория фаолиятини ривожлантиришга 
сарфланади;

Лабораторияни ташкил этиш, зарур 
асбоб-ускуналар, бутловчи материаллар 
билан таъминлаш ва уларни ўрнатиш, шу-
нингдек, ўз ташаббусига кўра, Марказ фон-
дида сақланаётган қадимий ёзма манба-
ларни таъмирлаш билан боғлиқ харажатлар 
Марказ учун Давлат бюджетидан ажратил-
ган маблағлар доирасида, Ўзбекистондаги 
 Ислом цивилизацияси марказини ривож
лантириш жамғармаси (кейинги ўринларда 
— Жамғарма) маблағлари, халқаро молия 
институтлари ва ташкилотларининг техник 
кўмак маблағлари (грантлари) ҳамда қонун-

¯АДИМИЙ ЁЗМА МАНБАЛАРНИ СА¯ЛАШ ВА ТАД¯И¯ ЭТИШ 
ТИЗИМИНИ ТАКОМИЛЛАШТИРИШГА ДОИР ¯ªШИМЧА 

ЧОРА-ТАДБИРЛАР Тª¡РИСИДА
чилик ҳужжатларида тақиқланмаган бошқа 
манбалар ҳисобидан молиялаштирилади;

Лаборатория фаолиятига ёзма манба-
лар консервацияси ва реставрацияси 
йўналишида етарли даражадаги билим 
ва иш тажрибасига эга бўлган малакали 
мутахассислар Марказ томонидан Жамғар-
ма ҳисобидан фуқаролик-ҳуқуқий шарт-
номалар асосида жалб қилинади.

Лаборатория Тошкент шаҳар, Абдулла 
Қодирий кўчаси, 11уй манзилидаги Ўзбе-
кистон халқаро ислом академияси бино-
сига бепул фойдаланиш ҳуқуқи асосида 
вақтинча жойлаштирилсин.

Инвестициялар ва ташқи савдо вазирлиги 
(Б.Абидов, Ш.Вафаев) Лаборатория фаолия-
ти учун халқаро молия институтлари ва таш-
килотларининг техник кўмак маблағлари 
(грантлари)ни жалб қилишга кўмаклашсин.

7. Олий ва ўрта махсус таълим вазирли-
ги, Иқтисодий тараққиёт ва камбағалликни 
қисқартириш вазирлиги, Ўзбекистон Бадиий 
академияси:

2022/2023 ўқув йилидан бошлаб Камо-
лиддин Беҳзод номидаги Миллий рассом-
лик ва дизайн институтида “Қадимий ёзма 
манбалар консервацияси ва реставра-
цияси” таълим йўналишида кадрлар тай-
ёрлашни йўлга қўйсин;

Шарқшунослик институти ва Марказ би-
лан биргаликда икки ой муддатда респуб
ликадаги илмий марказлар, музейлар, 
кутубхоналар ва бошқа муассасаларнинг 
қўлёзма фондларидаги ҳолатни ўрганиб, 
манбашунос-реставраторларга бўлган  
мавжуд эҳтиёжни аниқласин ҳамда 
2022/2023 ўқув йили учун таълим йўна-
лишига квота ажратиш тўғрисида Вазир-
лар Маҳкамасига таклиф киритсин.

8. Олий ва ўрта махсус таълим вазирлиги, 
Вазирлар Маҳкамаси ҳузуридаги Дин ишлари 
бўйича қўмита 2022/2023 ўқув йилидан бош-
лаб Тошкент давлат шарқшунослик универ-
ситети, Алишер Навоий номидаги Тошкент 
давлат ўзбек тили ва адабиёти университети, 
Бухоро давлат университети ва Ўзбекистон 
халқаро ислом академиясида “Матншунос-
лик ва адабий манбашунослик” таълим 
йўналиши ва мутахассислиги бўйича бака-
лавриат ва магистратура босқичлари учун 
зарур квоталар доимий ажратиб борили-
шини таъминласин.

Белгилансинки:
“Матншунослик ва адабий манбашу-

нослик” ҳамда “Филология ва тиллар-
ни ўқитиш (мумтоз филология)” таълим 
йўналишлари ва мутахассисликлари бўйи-
ча талабаларнинг ўқув жараёни, амалиёти, 
диплом иши ва магистрлик диссертацияла-
ри ҳимоялари Шарқшунослик институти, 
Марказ, Алишер Навоий номидаги Дав-
лат адабиёт музейи ва бошқа қўлёзма 
фондларида соҳанинг етук мутахассисла-
ри ва олимлари иштирокида ўтказилади;

Ўзбекистон халқаро ислом академияси 
“Матншунослик ва адабий манбашунос-
лик” таълим йўналиши бўйича таянч олий 
таълим муассасаси ҳисобланади.

9. Инновацион ривожланиш вазирлиги 
уч ой муддатда:

Марказ, Шарқшунослик институти, Ўзбе-
кистон халқаро ислом академияси, Имом 
Бухорий халқаро илмийтадқиқот маркази 
учун қадимий ёзма манбаларни ўрганиш 
бўйича илмий-тадқиқот ишларига давлат 
буюртмаси белгиланган тартибда шакл-
лантирилишини;

илмий фаолиятга оид давлат дастурла-
ри доирасида бажариладиган мақсадли 
илмий лойиҳаларга Давлат бюджети маб
лағлари ҳисобидан маблағлар ажратили-
шини таъминласин.

10. Марказ Шарқшунослик институти, 
 Ўзбекистон халқаро ислом академияси, 
Имом Бухорий халқаро илмийтадқиқот мар-
кази, “Элюрт умиди” жамғармаси, Иннова
цион ривожланиш вазирлиги билан бирга-
ликда 2022 йилдан бошлаб қўлёзмаларни 
сақлаш ва тадқиқ этиш билан шуғулланувчи 
илмий ходим ва реставраторларнинг ҳар 
йили хорижда амалиёт ўташи ва стажи-
ровкасини ташкил этиш чораларини кўриб 
борсин.

Илмий ходим ва реставраторларнинг 
хорижда амалиёт ўташи ва стажировка-
си буюртмачи ташкилотлар учун Давлат 
бюджетидан ажратилган маблағлар дои-
расида, шунингдек, бюджетдан ташқари 
маблағлар ва қонунчилик ҳужжатларида 
тақиқланмаган бошқа манбалар ҳисобидан 
ташкил этилиши белгилаб қўйилсин.

11. Мамлакатимиз ҳудудида яшаб ўтган 
буюк аллома ва мутафаккирларнинг ил-
мий меросини аҳоли, айниқса, ёшлар ораси-
да янада оммалаштириш, улар тўғрисидаги 
маълумотларни замонавий усуллар орқали 
жамоатчиликка етказиш, шунингдек, мазкур 
йўналишда олиб бориладиган тадқиқотлар 
учун янада қулай имкониятлар яратиш 
мақсадида Интернет жаҳон ахборот тармоғи-
да Юртимиз алломалари ва мутафаккир-
ларининг ҳаёти ҳамда маънавий мероси 
ҳақидаги илмий-маърифий портал (кейин-
ги ўринларда — илмиймаърифий портал) ва 
унинг мобиль иловаси ишга туширилсин.

Белгилаб қўйилсинки, Давлат реестрини 
шакллантириш, илмиймаърифий портал 
ва унинг мобиль иловасини ишга тушириш 
билан боғлиқ харажатлар Марказ учун 
Давлат бюджетида назарда тутилган 
мақсадли маблағлар ҳамда кейинчалик 
уни сақлаш ва фаолиятини таъминлаш 
билан боғлиқ харажатлар Жамғарма 
маб лағлари ҳисобидан қопланади.

12. Қуйидагилар:
а) Марказ Миллий кутубхона, Кинемато-

графия агентлиги ва Ахборот технология-
лари ва коммуникацияларини ривожланти-
риш вазирлиги билан биргаликда икки ой 
муддатда:

илмиймаърифий порталнинг ишга 
 туширилишини;

илмиймаърифий порталга буюк аллома  
ва мутафаккирларнинг ҳаёти, илмий  

мероси ҳақидаги маълумотлар, улар-
нинг фаолиятига оид чоп этилган китоб-
ларнинг электрон нусхалари, фильмлар 
ҳамда ёшларнинг интеллектуал салоҳия-
тини оширишга хизмат қиладиган бошқа 
турдаги маълумотлар жойлаштирилишини;

б) Ёшлар ишлари агентлиги Маҳалла ва 
оилани қўллабқувватлаш вазирлиги, Мар-
каз ва Миллий кутубхона билан биргаликда 
икки ой муддатда ҳудудларда ёшлар етак-
чилари томонидан буюк аллома ва мута-
факкирларнинг ҳаёти ҳамда илмий меро-
сини ёшлар орасида кенг тарғиб қилиш ва 
оммалаштириш бўйича маҳаллалар кеси-
мида “йўл харита”лари ишлаб чиқилиши 
ва амалга оширилишини таъминласин.

13. Шарқшунослик институти, Марказ, 
 Ўзбекистон халқаро ислом академияси  
ЮНЕСКО, Таълим, фан ва маданият ма-
салалари бўйича Ислом олами ташкилоти 
(ICESCO), Ислом тарихи, маданияти ва санъ-
атини тадқиқ этиш маркази (IRCICA) каби 
нуфузли халқаро ташкилотлар ва илмий 
тадқиқот муассасалари билан ҳамкорликда 
анъанавий тарзда қадимий ёзма манба-
ларни муҳофаза қилиш ва тадқиқ этиш-
нинг долзарб масалаларига бағишланган 
халқаро конференцияни ташкил этсин.

14. Марказ Фанлар академияси ва Ташқи 
ишлар вазирлиги билан биргаликда 2022 йил  
якунига қадар Марказий Осиё минтақаси 
доирасида қадимий ёзма манбаларни 
сақлаш ва тадқиқ этиш соҳасида қўшни 
давлатлар билан ҳамкорлик алоқалари-
ни йўлга қўйиш бўйича Вазирлар Маҳка-
масига таклифлар киритсин.

15. Марказ ва Фанлар академияси 
 Инвестициялар ва ташқи савдо вазирли-
ги билан биргаликда қадимий ёзма ман-
баларни сақлаш ва тадқиқ этиш соҳасини 
янада ривожлантириш мақсадида Ислом 
тараққиёт банки ва бошқа жамғарма-
лар, донор ташкилотларнинг беғараз 
маблағлари ҳамда ёрдамларини жалб 
этиш чораларини кўрсин.

16. Ўзбекистон Республикаси Президенти-
нинг 2021 йил 16 июлдаги “Ўзбекистон Рес
публикаси Вазирлар Маҳкамаси ҳузуридаги 
Ўзбекистондаги Ислом цивилизацияси мар-
кази фаолиятини янада такомиллаштиришга 
доир қўшимча чоратадбирлар тўғрисида”ги 
ПҚ5186сон қарорига 2иловага мувофиқ 
 қўшимча ва ўзгартиришлар киритилсин.

17. Марказ манфаатдор вазирлик ва 
идоралар билан биргаликда икки ой муд-
датда қонун ҳужжатларига ушбу қарордан 
келиб чиқадиган ўзгартириш ва қўшим-
чалар тўғрисида Вазирлар Маҳкамасига 
таклифлар киритсин.

18. Ушбу қарорнинг ижросини назо-
рат қилиш Ўзбекистон Республикасининг 
Бош вазири А.Н.Арипов ҳамда Ўзбекистон 
 Республикаси Президенти маслаҳатчиси 
М.М.Камилов зиммасига юклансин.

Ўзбекистон Республикаси
         Президенти                           Ш.МИРЗИЁЕВ

Тошкент шаҳри, 
2022 йил 10 февраль

Муносабат

Президент ¯арорлари — ²аётда ва назоратда

КамчилиКларга йўл қўйган 670 нафар мансабдор 
шахсга нисбатан ҳайфсан, 27 нафарига жарима 
қўлланилган бўлса, 29 нафари эгаллаб турган 
лавозимидан озод қилинди.

ислом 
цивилизацияси 
марКази 
ҳузурида ташКил 
этилаётган 
қадимий ёзма 
манбаларни 
Консервация 
ва реставрация 
қилиш бўйича 
замонавий 
лаборатория 
ана шу хайрли 
мақсадга хизмат 
қилади, албатта. 

Ўзбекистон Республикаси қонун ҳуж-
жатлари маълумотлари миллий базасига  
1991-2015 йилларда 19 мингдан ортиқ, сўнгги 
беш йилда 15 мингдан ортиқ қонун ҳужжати 
жойлаштирилди. Бу янги тараққиёт даврида 
қабул қилинган норматив-ҳуқуқий ҳужжатлар 
43,6 фоизни ташкил этади, дегани. 

Ўз навбатида, янги ислоҳотлар самарадор-
лигини таъминлаш учун мазкур ҳужжатларни ти-
зимлаштирган ҳолда қайта кўриб чиқиш зарурати 
юзага келди. Шу мақсадда, амалдаги меъё рий
ҳуқуқий ҳужжатларни мақбуллаштириш ва тизим-
лаштириш орқали тартибга солиш юкини камайти-
риш ишлари олиб борилди.  Пировардида, 900 га 
яқин эскирган ва ўз аҳамиятини йўқотган фар-
мон ва қарор, 1900 га яқин ҳукумат қарори ўз 
кучини йўқотган, деб топилди ҳамда идоравий 
норматив-ҳуқуқий ҳужжатлар сони 22 фоизга 
қисқартирилди. Умуман олганда, мазкур йўна-
лишда ҳуқуқий база деярли 10 фоизга қисқар-
тирилди. 

Таъкидлаш жоизки, ҳар бир давлат хизматчи-
си инсон қадри деганда фуқаролар учун муносиб 
турмуш шароити ва замонавий инфратузилма 

ташкил этиш, малакали тиббий хизмат кўрсатиш, 
сифатли таълим, ижтимоий ҳимоя тизими, соғлом 
экологик муҳит яратиб беришни ўзи учун устувор 
вазифа сифатида белгилаб олиши зарур.

Янги Ўзбекистонда амалга оширилаётган 
 ислоҳотларни, давлат дастурларида белгилан-
ган вазифаларни рўёбга чиқариш, бу —  инсон-
лар ҳаётига мазмун бахш этиш, аниқ белгилан-
ган мақсадларга эришиш демак. Ушбу вазифа ва 
мақсадларга эришишда ислоҳотлар шукуҳи ҳар 
бир маҳаллага, оилага ва оддий фуқарогача етиб 
 бориши зарур.

Шу мақсадда, давлатимиз раҳбарининг ташаб
буси билан қонунчилик ҳужжатлари ва топши-
риқлар ижросини самарали ташкил этиш, улар-
нинг ўз вақтида ва сифатли бажарилиши устидан 
қатъий назоратни олиб бориш бўйича Адлия ва-
зирлигига қўшимча вазифалар юклатилди. Мам-
лакатимизда ижро назоратининг фундаментал 
асоси яратилди ҳамда бу борада мутлақо янги ва 
яхлит тизим йўлга қўйилди.

Ушбу янги тизимнинг жадал ишлаб кетишини 
таъминлаш борасида адлия органлари иштироки-
да муайян ишлар амалга оширилди.

Биринчидан, барча давлат органлари ва уларнинг 
қуйи бўғинлари билан “бир нуқтадан туриб” ишлаш ме-
ханизми йўлга қўйилди, қоғозсиз ҳужжат айланиши ва 
ижро назоратини таъминлаш имконини берувчи “Ijro.
gov.uz” тизими бугунги кун талабидан келиб чиққан 
ҳолда такомиллаштирилди ва тизимга 3 мингга яқин 
ташкилотлар уланиши таъминланди.

Иккинчидан, топшириқлар ижросини  “вилоят 
— туман — маҳалла” кесимида ташкил этиш, 

масъул ижрочиларда “ижро этикаси”ни шакллан-
тириш мақсадида давлат органлари ва ташкилот-
ларнинг 14 мингдан ортиқ раҳбар ва ходимлари 
учун ўқувамалий семинарлар ўтказилди.

Учинчидан, давлат органлари фаолияти чуқур 
таҳлил қилган ҳолда ўрганилиб, натижаси “Пре-
зидент қарорлари — ҳаётда ва назоратда” рук-
ни остида оммавий ахборот воситалари орқали 
жамоатчиликка етказиб келинди.

Тўртинчидан, қонунчилик ҳужжатлари ва топ-
шириқларнинг ижро ҳолати ҳар шанба куни ҳуку-
мат йиғилишларида танқидий муҳокама қилиниб, 
вазирлик ва идоралар раҳбарлари ҳамда ҳоким 
ўринбосарларининг ҳисоботлари эшитиб келинди.

Бешинчидан, ислоҳотларнинг аҳоли турмуши-
да акс этгани, фуқаролар буни ўз ҳаётида ҳис қи-
лаётганини “соҳа ислоҳ бўлди” баромет ри асосида 
баҳолаш учун “қўл билан ушлаб, кўз билан кўриш” 
мақсадида топшириқларнинг реал ижросини жойига 
чиққан ҳолда ўрганиш амалиёти жорий қилинди.

Олтинчидан, қурилиш, қишлоқ хўжалиги ва ин-
фратузилма объектларни фазовий маълумотлар 
ёрдамида ер усти, ҳаво ёки аэрокосмик суратга 
олиш орқали топшириқларнинг ижроси ва кўлами 
таҳлил қилинмоқда.

Янги ёндашув асосида йўлга қўйилган ижро 
назорати ғояси масъул раҳбарларнинг топшириқ 
ижросини мазмунан якунига етказишда мус таҳкам 
йўналишга, яъни “рельсга” тушиб олишига туртки 
бўлди, десак адашмаган бўламиз.

Аслида, қонунчилик ҳужжатлари ва топши-
риқлар лойиҳаларини манфаатдор (стейкхолдер) 
тараф билан келишилмаган ҳолда ишлаб чиқиш 
ва қабул қилишни келгусида ижро интизомидаги 
бузилишларнинг асосий сабаби ва унинг узвий на-
тижаси сифатида кўриш мумкин.

Муҳими, Адлия вазирлиги бу борадаги тизимли 
камчиликларнинг олдини олиш бўйича зарур тавсия 
ва кўрсатмаларни ҳуқуқ ижодкорларига етказмоқда. 

Ижро интизоми соҳасидаги ўрганишлар на-
тижасида 230 дан ортиқ қонунчилик ҳужжат-
лари ва топшириқлар ижроси билан боғлиқ  
61 мингдан ортиқ камчилик аниқланиб, уларни 
бартараф этиш юзасидан 737 та таъсир чораси 
қўлланилди.

Камчиликларга йўл қўйган 670 нафар мансаб-
дор шахсга нисбатан ҳайфсан, 27 нафарига жари-
ма қўлланилган бўлса, 29 нафари эгаллаб турган 
лавозимидан озод қилинди.

Қисқача айтганда, топшириқ ижросини бажар-
масликнинг иложи йўқ, яъни “қонун устувор — 
жазо муқаррар” тамойилини ҳар бир раҳбар ўзи-
нинг кундалик шиорига айлантириши натижасида 
2021 йил 1 январь ҳолатига муддати кечиккан 
топшириқлар сони 483 та бўлган бўлса, 2022 йил 
1 январь ҳолатига эса 104 тани ташкил қилиб, қа-
рийб 5 баробарга камайди.

Моҳиятан олиб қараганда, давлат раҳбари-
нинг фармон ва қарорларида белгиланган топ-
шириқлар ижросини ўз вақтида ва етарли дара-
жада таъминламаган ҳар бир давлат органининг 
 масъул ходимига давлатнинг сиёсий позицияси ва 
ҳукуматнинг қатъий иродаси яна бир бор амалда 
кўрсатилди.

Шу билан бирга, Адлия вазирлиги қонунчилик 
ҳужжатлари ва топшириқларнинг амалда бажа-
рилишига тўсқинлик қилаётган муаммолар, омил-
ларни ўз вақтида аниқлаб, уларни ҳал этиш бў
йича тегишли вазирлик ва идоралар раҳбарлари 
олдига аниқ масалаларни қўйган ҳолда мамла-

катимиз ривожи йўлидаги муҳим ташаббусларни 
илгари суриб келмоқда.

Ана шундай муҳим ташаббуслардан бири 
амалга оширилиши муносабати билан бугунги 
кунда ҳар бир фуқаронинг ўз хоҳиширодасини 
рўёбга чиқаришга ғов бўлиб келаётган бюрократик 
тўсиқлар бартараф этилиб, аҳоли ҳаётидаги реал 
муаммолар ҳал этилди. 

Хусусан, бюрократиянинг олдини олишга 
қаратилган учта катта фармон қабул қилини-
ши натижасида ҳар йили 10 миллиондан ортиқ 
фуқаронинг ортиқча оворагарчилигига чек қў
йилди ва уларнинг давлат идораларидан турли 
мазмундаги маълумотномалар олиш билан боғ-
лиқ 150 миллиард сўмдан ортиқ маблағи тежа-
лишига, бу маблағнинг уларнинг ўз чўнтагида 
қолишига эришилди. 

Шу билан бирга, махсус “Лицензия” ахборот тизи-
мининг жорий қилиниши орқали 30 га яқин лицензия 
ва рухсатномани электрон шаклда олиш имконияти 

яратилиб, 20 мингдан ортиқ тадбиркорлик субъек-
тининг давлат органларига овора бўлиб боришига 
чек қўйилди ва уларнинг 2 миллиард сўмдан ортиқ 
маблағи ўз ёнида қолиши таъминланди.

Мазкур ислоҳотларнинг узвий давоми сифати-
да 100 та улуғвор мақсадни рўёбга чиқариш кўзда 
тутилган 2022-2026 йилларга мўлжалланган 
Янги Ўзбекистоннинг тараққиёт стратегияси 
қабул қилинди.

Тараққиёт стратегиясини “Инсон қадрини 
улуғлаш ва фаол маҳалла йили”да амалга 
оширишга оид Давлат дастурида 204 та норма-
тивҳуқуқий ҳужжат лойиҳасини ишлаб чиқиш 
ҳамда 207 та бошқа чоратадбирларни амалга 
ошириш назарда тутилди.

Ушбу тадбирларнинг ҳар бири юзасидан алоҳи-
да ишчи гуруҳ тузган ҳолда тармоқ жадваллари 
тасдиқланади ҳамда вазифалар аниқ тақсимлаб 
олинади. Топшириқлар ижроси барча босқичлар-
да қадамбақадам назоратга олинади.

Бугунги кунда Адлия вазирлиги топшириқлар-
нинг номигагина бажарилиши ҳамда асоссиз ра-
вишда назоратдан чиқарилишининг олдини олиш 
бўйича “агрессив” кураш олиб бормоқда. Бу бора-
да изланиш ва ҳаракатдан ҳеч қачон тўхтамаймиз. 
Бир сўз билан айтганда, амалда бажарилмаган ва 
ижроси “саҳналаштирилган” топшириқларни тур-
ли йўллар билан назоратдан чиқаришга ҳар то-
монлама имкон берилмайди. 

Бинобарин, адлия органларининг асосий мақ-
сади — фақатгина айбдор шахсларни топиб, 
уларни жазолаш эмас, балки ижро назоратини си-
фатли таъминлайдиган ва автомат тарзда ишлай-
диган янгича тизимни яратишдан иборат.

Қайд этиш жоизки, барча давлат идораларининг 
биринчи раҳбаридан тортиб, оддий ходимигача 
топшириқларни бажармаслик ёки уни бажаришдан 
бўйин товлаш “фавқулодда ҳолат” сифатида қара-
лишини чуқур англаб етиши зарур. Акс ҳолда, ушбу 
йўналишдаги ҳар бир камчилик қатъий таъсир чора-
ларини келтириб чиқариши муқаррар.

Келгусида бу каби ҳолатларнинг олди-
ни олиш мақсадида бир қатор вазифаларни 
амалга оширишни ўз олдимизга мақсад қилиб 
олдик. Жумладан, топшириқлар ижроси назо-
рат тартибида қайта ўрганилади, камчиликлар 
“йўл хариталар”да ўз аксини топади ҳамда 
уларнинг ижроси тизимли равишда доимий на-
зоратда бўлади. 

Бизнинг ўтган бир йиллик ижро интизоми соҳа-
сидаги фаолиятимиздан чиқарган асосий хуло-
самиз шу бўлдики, ижро интизоми бу, шубҳасиз, 
тараққиёт гарови, ҳақиқий ўзгариш лар асоси. Шу 
боис, бу соҳада ўзимизга ва ижро учун масъул-
ларга бўлган талабчанлик янада оширилади.

ИЖРО ИНТИЗОМИ —
ТАРА¯¯ИЁТ ГАРОВИ, ²А¯И¯ИЙ ªЗГАРИШЛАР АСОСИ 

Инсон қадрини улуғлаш, 
фуқароларнинг ҳуқуқ ва 
эркинликларини тўлақонли 
рўёбга чиқаришда ҳукуматнинг 
ислоҳотларни изчил амалга 
оширишдаги қатъий позицияси 
ҳамда барча давлат органлари 
ва ташкилотларнинг бир 
ёқадан бош чиқариб, ўзларига 
юклатилган вазифаларни 
виждонан ва масъулият билан 
бажариши муҳим аҳамият касб 
этади. Негаки, жамиятда қонун 
устуворлигини таъминлаш 
бевосита уларнинг ижроси 
билан дахлдор жараён. Бу эса, 
ўз навбатида, Президентимиз 
таъкидлаганидек, ҳар бир 
раҳбардан танқидий таҳлил, 
қатъий тартиб-интизом ва 
шахсий жавобгарликни талаб 
этади. 

Худоёр МЕЛИЕВ,
Ўзбекистон Республикаси
адлия вазири ўринбосари 

НОЁБ ¯ªЛЁЗМАЛАР ЯНГИДАН ДУНЁ ЮЗИНИ КªРАДИ
Ўзбекистон Республикаси Президентининг “Қадимий 
ёзма манбаларни сақлаш ва тадқиқ этиш тизимини 
такомиллаштиришга доир қўшимча чора-тадбирлар 
тўғрисида”ги қарори миллий-маънавий меросимизни тиклаш 
ва халқаро миқёсда тарғиб этиш, буюк аллома ва мутафаккир 
аждодларимиз томонидан битилган минглаб ноёб асарларни 
тўплаш, ўрганиш, хорижий ҳамкорлар билан биргаликда улар 
тадқиқ этиши учун янги имкониятлар эшигини очиб берди.

Шовосил ЗИЁДоВ,
Имом бухорий халқаро 
илмий-тадқиқот маркази 
директори

Kейинги йилларда Имом Бухорий, 
Имом Термизий, Имом Мотуридий 
халқаро илмийтадқиқот марказлари, 
Ўзбекистондаги ислом цивилизация-
си маркази, Ўзбекистон халқаро ислом 
академияси ташкил этилгани ва изчил 
фаолият юритаётгани таҳсинга сазовор. 
Мамлакатимиздаги бундай хайрли тад-
бирлар халқаро жамоатчиликнинг ҳам 
эътирофини қозонмоқда. Янги қарор би-
лан эса бу борадаги ишлар кўлами яна-
да кенгаядиган бўлди.

Қарорда кўзда тутилганидек, қади-
мий ёзма манбаларнинг давлат реестри 
ташкил этилиб, давлат тасарруфидаги 
музей, кутубхона ва архив фондлари 
фаолиятига интеграция қилиниши ҳам 
ғоят муҳим аҳамиятга эга. Шу пайтгача 
юртимиздаги ҳар бир илмийтадқиқот му-
ассасаси муайян маънода мустақил иш 
юритиб келаётган эди. Тадқиқотлар мар-
казлаштирилган тарзда йўлга қўйилади-
ган бўлса, параллел, такрорий ишларга 
ўрин қолмайди, ҳамкорлик ва тажриба 
алмашуви фаоллашади, турли муасса-
салар бирбирининг ёрдами билан ўз 
қўл ёзма фондларини бойитади.

Ислом цивилизацияси маркази ҳузу-
рида ташкил этилаётган Қадимий ёзма 
манбаларни консервация ва реставра-
ция қилиш бўйича замонавий лабора-
тория ана шу хайрли мақсадга хизмат 
қилади, албатта. У қадимий ёзма манба-
лар кимёвий, биологик ва бошқа омил-
лар таъсирида зарарланишининг олдини 
олиш, превентив ва стабиллаштирувчи 
консервация ва реставрация қилиш, 
жилдларни саҳҳофлик ва муқовасозлик 
анъаналари асосида тиклаш ва таъмир-
лаш билан шуғулланади.

Мамлакатимиздаги 
бошқа илмий-тадқиқот 
муассасалари ходимлари 
бу ерда малака 
ошириши, тажриба 
алмашиши мумкин. 
Айрим ташкилотлар, 
хусусан, Имом Бухорий 
халқаро илмий-тадқиқот 
маркази томонидан 
ватандошларимиз 
қўлида сақланаётган 
қўлёзмаларни тўплаш 
борасида ҳам фаол ишлар 
қилмоқда.

Табиийки, бу нодир манбаларнинг 
ҳаммаси ҳам яхши ҳолатда бўлмайди. 
Баъзилари шошилинч профессионал 
рес таврацияга, кейинчалик ишончли 
консервацияга жуда муҳтож бўлади. 
Мана шундай манбаларни том маъно-
да қутқаришда, келажак авлодлар учун 
сақлаб қолишда мазкур лаборатория би-
лан ҳамкорлик ғоят муҳим ўрин тутади.

Қарорда мана шу мулоҳазаларнинг 
ўта зарур мантиқий давоми ўзининг 

ёрқин ифодасини топган. Жумладан, 
 Камолиддин Беҳзод номидаги Мил-
лий рассомлик ва дизайн институтида 
 “Қадимий ёзма манбалар консервацияси 
ва реставрацияси” йўналишида (бака-
лавриат) кадрлар тайёрланадиган бўл-
ди. Чунки Ислом цивилизацияси маркази 
ҳузурида ташкил этилаётган лаборато-
рияга бериладиган қўлёзмалар жуда кўп 
бўлиб, у кучли билим ва касб малакасига 
эга кадрлар билан доимий равишда таъ-
минланиши лозим.

Яна бир жиҳат Ўзбекистон халқаро 
ислом академиясининг “Матншунослик 
ва адабий манбашунослик” ҳамда “Фи-
лология ва тилларни ўқитиш (мумтоз 
тиллар)” бўйича бакалавриат ҳамда 
магистратура босқичлари талабалари-
нинг ўқув жараёни, амалиёти, диплом 
иши ва магистрлик диссертациялари 
ҳимоялари Шарқшунослик институти, 
Ислом цивилизацияси маркази, Дав-
лат адабиёт музейи ва бошқа қўлёзма 
фонд ларида соҳа олимлари иштироки-
да ўтказилишидир. Зеро, матншунос-
лик ва манбашунослик бевосита ёзма 
манбалар билан боғлиқ бўлиб, ҳар 
қандай қўлёзмани тадқиқ этиш учун 
араб, форс тилларидан, қадимий хат 
турларидан муайян даражада бохабар 
бўлишни тақозо қилади. Янги кадр-
ларнинг ўқув ва илмий ишини ҳимоя 
қилиш жараёнига мутахассис олимлар 
жалб этилиши уларнинг касбий тай-
ёрлик даражасини ошириш имконини 
беради. Битирувчилар соҳада фаолият 
бошлашидан аввал ўз йўналиши бўйи-
ча кўникма ва тажриба тўплаб боради. 
Аниқроғи қоғоз тури ва сифати, уларга 
ёндашув, ёзув ва сиёҳ турлари бўйи-
ча муайян тажрибага эга бўлиб, ишга 
профессионал ёндашади. Шу сабабли 

Ўзбекистон халқаро ислом академия-
си мазкур йўналиш бўйича таянч олий 
таълим муассасаси этиб белгиланди.

Мазкур академия битирувчилари ке-
лажакда ўз касбининг моҳир устаси бў-
либ етишиши керак. Чунки бундан буён 
қўлёзмаларнинг тақдири — реставра-
цияси, сақланиши ёки консервацияси, 
тадқиқ қилиниши ва тарғиб этилиши 
кўп жиҳатдан шу кадрларнинг қандай 
фаолият юритишига боғлиқ бўлади. Шу 
боис, қарорда қўлёзмаларни сақлаш ва 
тадқиқ этиш билан шуғулланувчи илмий 
ходим ва реставраторлар учун ҳар йили 
нуфузли хорижий музей, лаборатория ва 
архив фондларида стажировкалар таш-
кил этиш кўзда тутилган. Моҳиятан қа-
раганда, бу касб эгалари турли таркибий 
ва сифат жиҳатларига эга бўлган, турли 
даврларга мансуб қоғоз, бўёқ ва муқо-
валар билан ишлайди. Уларнинг айрим-
лари Марказий Осиёда кенг тарқалган 
бўлса, айримлари бу минтақа учун ноёб 
ҳисобланади.

 
Демак, ҳар бир 
қўлёзмани реставрация 
қилиш, сақлаш, 
консервациялаш, тадқиқ 
этишга алоҳида ёндашув 
зарур бўлади. Миллий 
кадрларимизнинг 
бу борадаги 
билим, тажриба ва 
кўникмаларини 
ошириш учун уларни 
хорижий илмий 
муассасаларга юбориш 
айни муддаодир.

Хорижий мамлакатларга илмий экс-
педициялар уюштириш орқали юртимиз 
алломалари ва мутафаккирлари ижодига 
доир қадимий ёзма манбалар каталоглари 
ва электрон нусхаларини аниқлаб, уларни 
таржима қилиш ва илмий муомалага ки-
ритиш чоралари кўрилади. Қарорнинг бу 
банди миллий фондларимизни ҳар томон-
лама бойитишга хизмат қилади. Албатта, 
ҳозирги кунда хорижий мамлакатлардан 

айрим қўлёзмаларнинг каталог ва элек-
трон нусхалари келтирилмоқда. Хусусан, 
Имом Бухорий халқаро илмийтадқиқот 
марказига Миср, Буюк Британия, Туркия 
каби давлатлардаги фондлардан Имом 
Бухорий, Имом Термизий, Имом Мотури-
дий каби алломаларимизнинг асарларига 
доир қўлёзмаларнинг каталог ва электрон 
нусхалари олиб келинган. Эндиликда юр-
тимиздаги барча илмийтадқиқот муасса-
саларининг бу борадаги фаолият кўлами 
янада кенгаяди.

Ҳужжатда таъкидланганидек,  
ЮНЕСКО, Таълим, фан ва маданият 
масалалари бўйича Ислом олами таш-
килоти (ICESCO), Ислом тарихи, мада-
нияти ва санъатини тадқиқ этиш маркази 
(IRCICA) каби нуфузли халқаро ташки-
лотлар ва илмийтадқиқот муассасалари 
билан ҳамкорликда анъанавий тарзда 
қадимий ёзма манбаларни муҳофа-
за қилиш ва тадқиқ этишнинг долзарб 
масалаларига бағишланган халқаро 
конференциялар ташкил этилади. Бу 
орқали Ўзбекистон фондларида мавжуд 
бўлмаган, лекин хориждаги кутубхона-
лар хазиналарида сақланаётган нодир 
қўлёзмалардан нусха олиш ва миллий 
фондимизни бойитиш, тегишли меъёр-
лар асосида сақланмаган қимматли қўл
ёзмаларни чет эллик тадқиқотчи ва рес
тавраторлар билан биргаликда тиклаш, 
тадқиқ қилиш ва кенг жамоатчиликка 
тақдим этиш, умуман, қўлёзмалар билан 
ишлашда халқаро тажрибани ўрганиш ва 
ўзлаштириш мумкин бўлади.

Марказий Осиё минтақаси доира-
сида қўшни давлатлар билан қадимий 
ёзма манбаларни сақлаш ва тадқиқ этиш 
соҳасида ҳамкорлик алоқаларини йўлга 
қўйиш масаласи ҳам ғоят долзарбдир. 
Зеро, минтақамиз мамлакатлари халқла-
ри ўз шахсий, оилавий, сулолавий фонд
ларида кўплаб қўлёзмаларни сақлаб 
келади. Уларни аниқлаш, нусха олиш, 
ўрганиш бутун Марказий Осиё минтақа-
сида илмий ҳамкорликни фаоллашти-
рибгина қолмай, ҳар бир мамлакатда 
илм одамлари сафини ҳам кенгайтира-
ди. Шубҳа йўқки, қўшнимизда мавжуд 
бўлмаган манба бизда, Ўзбекистонда 

мавжуд бўлмагани қўшнимизда мавжуд 
бўлиши эҳтимоли жуда катта. Шуни 
инобатга оладиган бўлсак, минтақавий 
ҳамкорлик ўзаро билим ва тажриба ал-
машишда, биргаликда кўникмаларимиз-
ни мустаҳкамлашда жуда муҳим ўрин 
тутади.

Ҳужжатга биноан, интернетда юр-
тимиз аллома ва мутафаккирларининг 
 ҳаёти, илмиймаънавий мероси ҳақи-
даги илмиймаърифий портал ва унинг 
мобиль иловаси ишга туширилади. Бу 
орқали юзлаб, минглаб олимларимиз-
нинг тадқиқотларини кенг жамоатчи-
ликка етказиш осонлашади, илмфанга 
қизиқувчи ҳамюртларимиз ва чет эллик 
илм ихлосмандлари учун кўплаб қиммат-
ли маълумотларга эга бўлиш имконият-
лари яратилади.

Президентимизнинг мазкур қарори 
асрлар давомида турли сиёсий ва ижти-
моий омиллар сабабли халқимиз фойда-
лана олмай келаётган манбаларни яна 
ҳамюртларимиз ва хорижлик илм шай-
долари эътиборига ҳавола этиш имкони-
ятини яратмоқда. Ушбу ҳужжат туфайли 
эндиликда минглаб ноёб қўлёзмалар 
янгидан дунё юзини кўришига шубҳа йўқ.

қонун билан Киритилаётган яна бир муҳим 
нормада эндилиКда боқувчисини йўқотганлиК 
пенсияси тўловлари марҳумнинг қарамоғидаги 
фарзандларига, улар 18 ёшгача, агар умумий ўрта 
таълим муассасаси, аКадемиК лицей ва олий 
таълим муассасасида ўқиётган бўлса, 23 ёшга 
тўлгунга қадар тўланиши назарда тутилмоқда.

Рақамлаштириш — аналог формат-
даги маълумотларни рақамли фор-
матга ўтказиш жараёнини тавсифлай-
ди. Ушбу тушунча кенгроқ маънода 
ахборотни яратиш, қайта ишлаш, ал-
машиш ва узатиш учун рақамли тех-
нологияларни оммавий равишда 
жорий қилиш ва ўзлаштириш нати-
жасида юзага келадиган ижтимоий- 
иқтисодий трансформация жараёни-
ни  англатади.

Иқтисодиётни рақамлаштириш 
жараё ни, авваламбор, рақамли тех-
нологияларни кенг жорий этиш ҳисо-
бига меҳнат унумдорлигини ошириш, 
қарорлар қабул қилиш ҳамда соҳа ва 
тармоқлар ривожланишида янги қир-
раларни очишга асосланган комплекс 
 ҳодисаларни қамраб олади. 

Рақамли иқтисодиёт тушунчаси йил-
данйилга ҳаётимизга кириб келаётир. 
Бунинг асосий сабабларидан бири за-
монавий рақамли технологиялар тобора 
оммалашиб, ижтимоий иқтисодий фао
лиятнинг ажралмас қисмига айланиб 
бораётганида. Ахбороткоммуникация 
технологиялари соҳаси тор маънода 
рақамли иқтисодиётнинг асоси, деб ҳи-
собланса, кенг маънода барча соҳа ва 
тармоқларда оммавий равишда қўллаш 
тушунилади.

Рақамли иқтисодиёт-
нинг қамров даражалари

Сўнгги йилларда мамлакатимиз-
да рақамли иқтисодиётнинг жадал 
ривож ланиши кузатилмоқда. Мисол 
учун, ахборот иқтисодиёти ва элек-
трон тижорат соҳаларида яратилган 
ялпи қўшилган қиймат ҳажми 2015
2020 йилларда қарийб 3 баробарга, 
яъни 3,8 триллион сўмдан 11,2 трил-
лион сўмга ошди ва ЯИМдаги улуши  
2 фоизни ташкил этди.

Электрон  ҳукумат
Ҳозирги кунда электрон ҳукумат 

идоралар аро платформасида давлат 
органларининг 110 га яқин ахборот тизи-
ми ва ресурсининг ўзаро электрон ҳам-
корлигини таъминлаш йўлга қўйилиб, 
120 дан ортиқ маълумот тўплами ҳамда 
вебсервислари тақдим этилмоқда.

Давлат хизматларини электрон 
 шаклда кўрсатиш бўйича Ягона интер
актив давлат хизматлари порталида 
(my.gov.uz) 300 дан ортиқ турдаги хиз-
мат онлайн шаклда кўрсатилиши йўлга 
қўйилган. Бугунги кунда Ягона портал-
да рўйхатдан ўтган фойдаланувчилар 
сони 1,1 миллиондан ортди. Шу билан 

бирга, Порталнинг мобиль иловаси ҳам 
ишлаб чиқилган бўлиб, у орқали 80 га 
яқин электрон давлат хизматлари тақ-
дим этилмоқда.

Аҳоли ва тадбиркорларга давлат хиз-
матларини кўрсатишда қулайликлар яра-
тиш мақсадида, ҳудудларда 928 та почта 
алоқаси бўлинмасида Ягона интерактив 
давлат хизматлари портали платфор-
масидан фойдаланган ҳолда, 33 тур-
даги давлат хизматини кўрсатиш йўлга  
қўйилди. 

Почта алоқаси хизматларини та-
комиллаштириш, уни сифатини оши-
риш ва филиалларнинг молиявий 
ҳолатини мустаҳкамлаш мақсадида 
тўловларни қабул қилиш ва пул ўт-
казмалари бўйича автоматлаштирил-
ган тизими янгиланди. Шу асосда, 
тизимда 60 дан ортиқ тўловларни 
қабул қилиш имконияти пайдо бўлди. 
Шунингдек, 750 га яқин почта алоқаси 
бўлимида банк хизматлари кўрсатиш 
йўлга қўйилди.

Истиқболли режалар
Рақамли иқтисодиётнинг ўсиш суръ-

атига таъсир этувчи омиллар қаторига 
барча соҳа ва тармоқларда илғор ахбо-
рот технологиялари кенг жорий қилини-
ши, замонавий рақамли платформалар 
яратилиши, рақамли инфратузилма 
янада кенгайтирилиши ҳамда ахборот 
технологиялари соҳасида дастурий маҳ-
сулотлар, телекоммуникация ва аутсор-
синг хизматлари бозорини ривожлан-
тириш киради. Мазкур йўналишдаги 
ишларни янада такомиллаштириш мақ-
садида кейинги беш йил ичида қуйида-
ги вазифаларни амалга ошириш режа-
лаштирилган.

Рақамли инфратузилмани ривожлан-
тириш йўналишида:

 2022 йил якунига қадар мамлакат-
даги барча ижтимоий соҳа объектларини 
тезкор Интернетга улаш ишларини яку-
нига етказиш;

 халқаро ва давлат аҳамиятига мо-
лик автомобиль йўлларининг 50 фоизи-
ни мобиль алоқа қамрови билан таъмин-
лаш.

 2022 йил якунига қадар республика 
бўйлаб, айниқса, узоқ аҳоли масканла-
рида, мобиль алоқа сифатини яхшилаш 

мақсадида янги база станцияларини 
ўрнатиш ва уларнинг умумий сонини  
42 мингтага етказиш;

 2022 йил якунига қадар қўшимча  
170 минг километр оптик толали алоқа 
линиялари қурилиши ҳисобига маълу-
мотлар узатиш тармоғини кенгайтириш;

 2026 йилда барча маҳалла ва қиш
лоқларни тезкор Интернетга улаш ишла-
рини якунига етказиш;

 шаҳар инфратузилмасини бошқа-
ришда рақамли технологияларни жорий 
этиш орқали транспорт логистикасини, 
шаҳар  инфратузилмасини, шаҳар муҳи-
ти сифатини, шаҳар ривожланишини 
бошқариш самарадорлигини, жамоат, 
бизнес ва яшаш жойлари билан боғлиқ 
муаммоларни ҳал қилиш учун “ақлли” ва 
“хавфсиз” шаҳар лойиҳаларини изчил 
амалга ошириш;

Соҳа ва тармоқларни рақамлашти-
риш йўналишида:

 корхона таъминотининг барча 
босқичларини автоматлаштириш ва 
бошқаришни таъминлаш, шунингдек, 
бу орқали логистика ва харид хара-
жатларини қисқартириш мақсадида 
2026 йилгача корхона ресурс ларини  

бошқариш тизимини (ERP) жорий қилган 
йирик хўжалик юритувчи субъектлар улу-
шини 65 фоизга етказиш.

 технопарклар ва коворкинг мар-
казлари фаолиятини, шу жумладан, дав-
латхусусий шериклик асосида ташкил 
этиш орқали замонавий рақобатбардош 
ва экспортга йўналтирилган дастурий 
маҳсулотлар ва хизматларни, маҳаллий 
ишлаб чиқаришни ривожлантириш мақ-
садида ITпарклар фаолиятини янада 
кенгайтириш ва республиканинг бошқа 
ҳудудларида унинг филиалларини очиш, 
шунингдек, 20 та олий ўқув юртида бош
ланғич лойиҳаларни қўллабқувватлаш 
бўйича инкубация марказларини ташкил 
этиш.

Рақамли  иқтисодиётни  
малакали  ёш  кадрлар 

ривожлантиради
Мамлакатимиздаги рақамли транс-

формация жараёнларининг тез ва си-
фатли бўлишида соҳа мутахассислари 
муҳим роль ўйнайди. Зеро, рақамли тех-
нологияларни яратишдан тортиб, уларни 
қўллашгача бўлган жараёнда рақамли 
саводхонлик даражаси юқори бўлиши 
талаб этилади.

Президентимизнинг 2020 йил 6 ок-
тябрдаги “Ахборот технологиялари 
соҳасида таълим тизимини янада та-
комиллаштириш, илмий тадқиқотларни 
ривожлантириш ва уларни ITиндустрия 
билан интеграция қилиш чоратадбир-
лари тўғрисида”ги қарорига мувофиқ, 
ахборот технологиялари ўқитилишини 
сифат жиҳатдан янги босқичга кўтариш, 
меҳнат бозорининг малакали ITмута-
хассисларга бўлган талабини қондириш 
мақсадида умумтаълим мактаблари не-
гизида информатика ва ахборот техно-
логияларини чуқурлаштириб ўқитишга 
ихтисослаштирилган мактаблар ташкил 
этилмоқда.

2020 йилда 14 та информатика ва ах-
борот технологияларини чуқурлаштириб 
ўқитишга ихтисослаштирилган таянч мак-
таби ташкил этилган бўлса, 20232024 
ўқув йили якунига қадар уларнинг сонини 
205 тага етказиш  режалаштирилган.

“Бир миллион дастурчи” лойиҳаси дои-
расида 2022 йилда 400 минг ва 2026 йилда  
800 минг дастурчини тайёрлаш режа-
лаштирилган. Шунингдек, ташкил этил-
ган рақамли технологиялар ўқув марказ-
ларида 2022 йилда 50 минг, 2026 йилда 
100 минг аҳолини ўқитиш мақсад қилин-
ган.

20222026 йилларда Муҳаммад 
 алХоразмий номидаги Тошкент ах-
борот технологиялари университети 
ва унинг филиалларида “Университет 
3.0” концепцияси босқичмабосқич жо-
рий этилади. 20222023 ўқув йилидан 
Data science, сунъий интеллект, кос-
мик алоқа тизимлари, киберхавфсиз-
лик бакалавриат таълим йўналишла-
ри ҳамда компьютер лингвистикаси, 
рақамли криминалистика мутахассис-
ликлари бўйича магистрлик таълим 
йўналишида кадрларни тайёрлаш ти-
зими йўлга қўйилади.

Сунъий интеллект 
технологияларини 
ривожлантириш 
мақсадида соҳага оид 
илмий тадқиқотлар 
қўллаб-қувватланади, 
бу борада хорижий 
таълим муассасалари 
билан ҳамкорлик 
кучайтирилади. 

Мазкур технологияларни банк, молия, 
соғлиқни сақлаш, божхона, қишлоқ хўжа-
лиги, солиқ ва транспорт каби устувор 
соҳаларда жорий қилиш учун қулай ша-
роит яратилади. Бу, ўзўзидан, рақамли 
иқтисодиёт ривожига яна бир туртки бў-
либ хизмат қилади. Бунинг учун “булут-
ли” платформаларни ривожлантириш ва 
сифатли хизматларни тақдим этиш, маъ-
лумотларни қайта ишлаш марказларини 
кенгайтириш ва янгиларини барпо этиш 
зарур.

Айтиш мумкинки, янги Ўзбекистонни 
янгича тамойиллар асосида барпо қи-
лар эканмиз, рақамли технологиялар-
ни янада ривожлантириш бўйича бел-
гиланган режалар амалга оширилиши 
мамлакатимиз иқтисодиёти барқарор 
ривожланишига ҳамда халқимиз фа-
ровонлигини таъминлашга катта ҳисса 
қўшади.

РА¯АМЛИ И¯ТИСОДИЁТ — 
А¯ЛЛИ ВА ИННОВАЦИОН САНОАТ 

ИН¯ИЛОБИ САРИ ЙªЛ

бахтиёр ИсМоИЛоВ, 
Ўзбекистон Республикаси 
Президенти 
администрацияси 
ҳузуридаги Иқтисодий 
тадқиқотлар ва ислоҳотлар 
маркази етакчи илмий 
ходими

Президентимиз жорий йил 28 январь куни “2022-2026 йилларга 
мўлжалланган Янги Ўзбекистоннинг тараққиёт стратегияси 
тўғрисида”ги фармонни имзолади. Унда ахборот-коммуникация 
технологиялари соҳасини ривожлантириш ҳамда рақамли 
иқтисодиётни асосий “драйвер” соҳага айлантириш, унинг ҳажмини 
камида 2,5 баробар оширишга қаратилган қатор мақсадлар баён 
этилган. Зеро, рақамлаштириш жараёни иқтисодиётнинг турли соҳа 
ва тармоқлари самарадорлик даражасини ҳамда барқарор иқтисодий 
ўсишни рағбатлантирувчи асосий омиллардан биридир.

Манба: Development Informatics Working Paper no. 68.

Президентимиз томонидан жорий  
йил 2 февраль куни имзоланган  
“Маданият ва  санъат соҳасини янада 
ривожлантиришга доир қўшимча чора 
тадбирлар тўғрисида”ги тарихий қарорда 
айни шу муаммолар ечими ҳам ўз акси-
ни топди. Жумладан, узоқ йиллар сама-
рали фаолият олиб борган маданият  
ва санъат соҳаси вакилларига ҳамда 

истеъдодли ёш ижодкорларга ипотека 
кредити асосида сотиб олинаётган уй
жой қийматининг 50 фоизи миқдорида 
субсидия берилиши таъкидлаб ўтилди.  

Зеро, уйжойи тайин, оиласида ҳа-
ловати бор ижодкорнинг хаёли фақат 
ижодда, яхши асарлар яратишда бўла-
ди, Президентимиз таъбири билан айт
ганда, ёниб ишлайди. Шунингдек, қа-
рор билан камида 3 та миллий мусиқа 
чолғусида маҳорат билан куй ижро эта 
оладиган мутахассисларнинг асосий 
иш жойидан бўш вақтида,  яъни  ўрин-
дошлик асосида умумий ўрта таълим 
муассасаларида мусиқа фани ўқитув-
чиси ва мусиқа йўналишидаги тўгарак 
раҳбари лавозимида тўлиқ ставкада 
ишлашига рухсат берилди. Бу эса юқо-
ридаги имкониятдан фойдаланиш учун 
янада қулайлик яратади. 

Бу ерда узвийлик мавжуд эканига 
ҳам  аҳамият берилган. Ипотека креди-
ти асосида уй олиш, кредитни вақтида 
тўлаб бориш учун яхши даромад ҳам 
керак. Рўзғордан ортиб, кредит тўлаш 
осон эмас, албатта. Топиш тутиши 
яхши бўлган одам иккиланмай имтиёз-
ли  кредитлардан фойдаланади.

Яна бир муҳим жиҳат шундаки, қа-
рорда миллий мусиқа санъатимизни 
ривожлантиришга ҳам алоҳида эъ-
тибор қаратилган. Энг яхши миллий 
қўшиқларни қайта ишлашга давлат 

ЭЪтИРоФ
Айни пайтда ижодий гуруҳимизда 10 нафарга яқин ёш — чолғучилар, маъмурлар, режиссёрлар 
фаолият олиб боради. Уларнинг аксарияти Санъат ва маданият институти, Ўзбекистон давлат 
консерваториясини тамомлаган. Шу маънода, уларни соҳанинг истеъдодли, умидли вакиллари 
дейиш мумкин. Гуруҳ раҳбари сифатида мени ўйлантирадиган оғриқли бир масала — турли 
вилоятлардан келган бу шогирдларимнинг оилавий шароити — уй-жой муаммоси эди. 

ЭЪЗОЗ ТОПГАН ИЖОДКОР 
ЁНИБ ИШЛАЙДИ

Маҳмуд наМоЗоВ,
Ўзбекистон халқ артисти

ЯнгИ қонун кучга кИРДИ

Шу боис, пенсия тизими жорий муно-
сабатларни ҳисобга олган ҳолда, иқти-
содиётга нисбатан юкламани камай-
тиришга хизмат қилиши лозим. Бозор 
иқтисодиёти шароитида нафақа ёши-
даги инсонларнинг турмуш даражаси-
ни қўллабқувватлаш, фуқароларнинг 
пенсия олишга бўлган конституциявий 
ҳуқуқини амалга оширишнинг кафо-
латларини кучайтириш муҳим вазифа. 
Унинг аҳамияти, айниқса, бутун дунёда 
давом этаётган пандемия даврида яна-
да долзарблик касб этмоқда.

Президентимиз 2022 йил 9 феврал-
да имзолаган “Фуқароларнинг ва тад-
биркорлик субъектларининг ҳуқуқлари 
кафолатлари янада кучайтирилиши 
муносабати билан Ўзбекистон Респуб
ликасининг айрим қонун ҳужжатлари-
га ўзгартиш ва қўшимчалар киритиш 
тўғрисида”ги қонун айни мақсадга қара-
тилган. Қонун билан бошқа ҳужжатлар 
қаторида “Фуқароларнинг давлат пен-
сия таъминоти тўғрисида”ги қонунга ҳам 
ўзгартиш ва қўшимчалар киритилмоқда. 

Янги қонун билан киритилаётган 
ўзгартиш ларнинг аксарияти жамият-
нинг ижтимоий жиҳатдан заиф қатлам-
лари, аввало, аёллар ҳуқуқ ва манфа-
атлари ҳимоясини янада кучайтиришга 
қаратилган. Жумладан, эндиликда бо-
лани парваришлаш таътилида бўлиш 
вақтининг ҳаммаси жамланганда кўпи 
билан 6 йиллик даврни иш стажига 
қўшиб ҳисоблаш кўзда тутилмоқда. 
Илгари бу давр 3 йил эди. Қонунчилик 
ҳужжатларини ўзаро мувофиқлашти-
риш мақсадида ушбу норма бир вақт-
нинг ўзида Меҳнат кодексида ҳам ўз 
аксини топмоқда. Бу жуда муҳим. Чун-
ки она ва бола саломатлиги ва хавф-
сизлиги нафақат оила, балки бутун 
жамиятга дахлдордир. 

Масаланинг нақадар долзарб-
лигини ривож ланган мамлакатлар-
да XIX асрдаёқ тушунишган. Хусу-
сан, бола парвариши таътилини  
1883 йилда қонунийлаштирган биринчи 

мамлакат Германия бўлди. Унинг ор-
тидан Швеция  1891 йилда ва Франция 
1928 йилда худди шундай чорани амал-
га оширди. 1919 йилда эса Хал қаро 
меҳнат ташкилоти оналик ва болаликни 
ҳимоя қилиш бўйича тавсиялар ишлаб 
чиқиб, қабул қилди. Улар учта фунда-
ментал тамойил — бола парвариши 
таътили, пул  нафақаси ва иш ўрнини 
сақлаб қолиш принцип ларидан келиб 
чиқади.

Айнан шу қоидалар она ва бола 
хавфсизлигини тўлиқ таъминлаш, де-
макки, жамият манфаатини ҳимоялаш-
га хизмат қилади. Оналар туғуруқдан 
ке йин саломатлигини тўлиқ тиклаши 
учун ҳам вақт ва маблағ керак. Демак, 
юқоридаги кафолатлар таъминланса, 
улар тезроқ ишга қайтишлари мумкин, 
бу эса иқтисодиётга фойда. Қолавер-
са, оилалар ўзининг давлат ҳимоясида 
эканини билса, туғилиш доимо керакли 
даражада бўлади, демографик муаммо-
ларга чек қўйилади.

Шу жиҳатдан, янги қонун билан ки-
ритилаётган ўзгартишлар, яъни мамла-
катимизда болани парваришлаш таъ-
тилларида бўлиш вақтининг 6 йиллик 
даврини иш стажига қўшиб ҳисоблаш 
аёллар учун ҳар томонлама қўшимча 
рағбат ва қўллабқувватлаш бўлади.

Қонунда биринчи гуруҳ ногиронлиги 
бўлган шахсга ёки 18 ёшгача бўлган (ол-
дин 16 ёш эди) ногиронлиги бор болага, 
шунингдек, (даволаш муассасасининг 
хулосасига кўра), ўзгаларнинг парвари-
шига муҳтож бўлган 80 ёшга тўлган қа-
рияларга қараб турилган вақт иш стажи-
га қўшиб ҳисобланиши белгиланмоқда. 

Бу ҳам хотинқизлар манфаатини таъ-
минлаш йўлида қўйилган муҳим қадам. 
Чунки оилаларда ногиронлар ёки катта 
ёшдаги инсонларга асосан, аёллар қа-
райди. Мунис ўзбек аёллари яқинлари-
га бўлган меҳри туфайли кўп ҳолларда 
шахсий манфаат ва интилишларидан 
воз кечади. Оналик, кези келганда ке-
линлик вазифасини бажариб, умрини 
ногирон фарзанди ёки оиладаги кек-
саларни парваришлаш билан ўтказган 
опасингилларимиз кам эмас. Қонунга 
киритилаётган ушбу ўзгартиш эса улар-
нинг ўзлари кексайганда пенсия олиши, 
демакки, қилган меҳнатларидан оз бўл-
сада, моддий манфаат кўришига йўл 
очади. 

Қонун билан киритилаётган яна бир 
муҳим нормада эндиликда боқувчи-
сини йўқотганлик пенсияси тўловлари 
марҳумнинг қарамоғидаги фарзандла-
рига, улар 18 ёшгача, агар умумий ўрта 
таълим муассасаси, академик лицей 
ва олий таълим муассасасида ўқиётган 
бўлса, 23 ёшга тўлгунга қадар тўланиши 
назарда тутилмоқда.

Амалдаги қонунчиликка мувофиқ, 
боқувчисини йўқотганлик пенсияси қа-
рамоғидаги шахс ларга улар 16 ёшга 
тўлгунга қадар, ўқувчи бўлса, 18 ёшга 

тўлгунга қадар тўланади. Ваҳоланки, 
бола 18 ёшга тўлганда кўпинча олий 
ўқув юртига ўқишга киради. Табиийки, у 
ўқиш билан банд бўлган даврда таъми-
нотсиз қолиб кетиши мумкин эмас. 

МДҲ мамлакатларининг деярли бар-
часида боқувчисини йўқотганлик пенси-
яси 18 ёшгача, ўқиса, 23 ёшгача тўла-
нади. Энди бу амалиёт юртимизда ҳам 
жорий этилмоқда. Бу эса қанчаданқан-
ча ёшларга ҳаётда муносиб ўрнини то-
пиш имконини беради. 

Пенсия таъминоти тизими ҳар бир 
замонавий давлат аҳолиси  ижтимоий 
ҳимоясининг муҳим қисми, жамият ри-
вожининг базавий ва энг зарур кафо-
латларидан биридир. Уни ислоҳ қилиш 
ва ривожлантириш узлуксиз ва тиним-
сиз жараён. Чунки бу тизимни доимий 
такомиллаштириш нафақат инсон 
ҳуқуқларини таъминлаш, балки, авва-
ло, иқтисодий ўсиш ва аҳоли турмуш 
даражасини оширишнинг муҳим омили 
ҳисобланади. Шу боис, ушбу қонуннинг 
қабул қилиниши давлатимизнинг ижти-
моий барқарорлиги ва иқтисодий хавф-
сизлигини мустаҳкамлаш йўлида қўйил-
ган муҳим қадам бўлди.

ПЕНСИЯ ТАЪМИНОТИ 
ТИЗИМИДАГИ ЯНГИЛАНИШЛАР
инсон ¿адрини улу¢лашга ¿аратилган эзгу ишларнинг 

манти¿ий давомидир
Малика қоДИРХоноВа, 
олий Мажлис сенати 
Хотин-қизлар ва гендер 
тенглик қўмитаси раиси

Пенсия таъминоти 
ўз аҳамиятига кўра, 
мамлакатимиз 
иқтисодий, ижтимоий-
сиёсий ҳаётида ва 
давлат молия-бюджет 
тизимида катта 
ўрин тутади. Ушбу 
тизим меҳнат бозори 
ҳолати ва солиқ 
соҳаси, шунингдек, 
мамлакатимиздаги 
демографик вазият 
билан чамбарчас 
боғлиқ. 

буюртмаси берилиши ҳам жуда эзгу 
ишлардан бири бўлди. Миллий мусиқа 
санъатимиз, миллий қўшиқчилигимиз 
ҳақида гап кетганда, албатта, бахшичи-
лик, фольклор санъатига тўхталишни 
жоиз, деб биламан. 

Сўнгги 23 йилда Президентимиз 
санъатимизнинг бу ноёб турларини ри-
вожлантиришга ҳам ниҳоятда жиддий 
эътибор қаратяптики, бу саъйҳаракат-
лар келажак авлодлар, бутун дунё ол-
дида ҳам Ўзбекистонимизнинг маданий 
салоҳияти ошиб боришида муҳим омил 
бўлади. Зеро, миллий мусиқа санъати, 
бахшичилик, халқ оғзаки ижоди ёшлар 
онгига бирданига сингиб қолмайди. Ма-
салан, мен ўзим ҳам ижодимда бахши-
чилик санъатини имкон қадар замона-
вийликка уйғунлаштириб, ёшлар учун 
мураккаб бўлмаган тарзда сингдиришга 
ҳаракат қиламан. 

Умуман олганда, юқоридаги қарор 
 маданият ва санъат соҳасининг янги 
даврини бошлаб бериши, шу пайтга қа-
дар соҳага доир мавжуд ҳужжатларнинг 
энг улуғвори, залворлиси экани билан 
ҳам катта оламшумул воқелик бўлди, 
десам хато бўлмайди. Зеро, қарор би-
лан амалга оширилиши белгиланган 
ҳар бир эзгу мақсад мамлакатимизни 
дунёга янада кенг танитишга, ёш авлод-
нинг маънавий қиёфасини шаклланти-
ришга хизмат қилиши, шубҳасиз.



ШЕРаЛИ ака ХонаДонИДа 
қИШкИ МаВсуМДа 
қЎЗИқоРИн ЕтИШтИРИШ 
йЎЛга қЎйИЛган Экан. бу 
ИШ бИЛан ЎЗИ, туРМуШ 
ЎРтоғИ Ва онасИ банД. 
ЎРтача ҳИсобДа ойИга  
2,5 МИЛЛИон сЎМ 
ДаРоМаД оЛаДИ. ЛЕкИн 
ҳаЛИ ФойДаЛанИЛМай 
туРган ИМконИЯтЛаР 
ҳаМ боР. қоЛаВЕРса, 
қЎШнИЛаРга ҳаМ бу 
тажРИбанИ ЎРгатИШ 
ЗаРуР. ШунДа 
қЎЗИқоРИнЛаРга 
уЛгуРжИ ХаРИДоР тоПИШ 
МуМкИн бЎЛаДИ.

ЯнгИ ЎЗбЕкИстон ЁШЛаРИ

МаҳаЛЛанИнг “ЎсИШ нуқтаЛаРИ”

Дарвозани очаркан, ёшроқ, аммо кўринишидан 
анчагина билимли кўринган йигит қўлида қоғоз 
қалам билан турарди. Ўзини ҳоким ёрдамчиси  
Бобомурод Пардаев, деб таништираркан, аввало, 
Шерзод ака билан яхшилаб сўрашгач, Президен-
тимиз ташаббуси билан ҳар бир маҳаллада иш 
бошлаган ҳоким ёрдамчиси аслида нима билан 
шуғулланиши борасида гапира кетди. Шерзод ака-
нинг юзида табассум пайдо бўлди.

— Э, ҳа, келингкелинг. Айни вақтида келдин-
гизда. Ҳар бир маҳаллада ҳоким ёрдамчиси иш 
бошлагани ҳақида эшитгандим. Шу десангиз, ҳо-
зиргина бириккита ишни режалаштириб, ўйланиб 
ўтирган эдим.

— Шерзод ака, ҳозир, биринчи навбатда, хат-
лов ишларини олиб боряпмиз. Шу боис, баъзи са-
волларимизга жавоб берсангиз, мен ёзиб олсам.

Ҳоким ёрдамчиси саволларига жавоб олгач, 
охирида бу оилага тегишли қанча экин майдони 
борлиги ҳақида сўради. Оила бошлиғи 20 сотих 
бўш ер мавжуд эканини айтди.

— Бу ердан қандай фойдаланмоқчисиз, Шер-
зод ака?

— Ҳозиргина, сиз келмасингиздан олдин, шуни 
ўйлаб ўтиргандим. Озроқ ерга картошка экишни 
мақсад қиляпман. Қолганига бошим қотган. Ўғлим 
ҳовлининг бир четида ҳовуз қилиб, балиқ боқсак, 
дегандай бўлди. Балиқ қандай бўларкин, деб ўй-
лаяпман. 

— Яхши. Ака, оилада ўзингиз ва икки ўғлин-
гиз бор экан. Шунча сувли ер майдонингиз бўла 
туриб, шу пайтгача фақат мавсумий ишлаб кел-

Ҳар бир бола ўзига хос иқтидор эгаси. Қобилият-
сиз боланинг ўзи йўқ, фақат фарзандининг қобилия
тини сезмайдиган, сезса ҳам эътибор бермайди-
ган ёки йўлйўриқ кўрсатмайдиган отаоналар бор.  
Ҳумоюннинг энг катта бахти унинг оиласидаги муҳит-
да. Отаонаси, шунингдек, бувиси Зуҳра Файзиева 
ҳамиша оилада камолга етаётган болаларни қўл-
лабқувватлайди.

Хуршидабону ХОЛИҚОВА, 
Ҳумоюннинг онаси:
— Бир ўғлимиз, бир қизимиз бор. Биз фарзанд-

ларимизни болалигидан турли тўгаракларга бериб, 
уларнинг қизиқишини кузатдик. Қайси машғулотга қи-
зиқса, олиб боришга вақт топдик. Ҳумоюн таэквондо 
бўйича кўк белбоғ соҳиби, спорт гимнастикаси, балет 
рақсига қатнаган. Инглиз тилига эрта қизиққан.

Ҳумоюн тўрт ярим яшар пайти у тарбияланаётган 
боғчада шахмат тўгараги очилди. Кўп отаоналар қа-
тори биз ҳам ўғлимизга, истаса, шахмат тўгарагига 
қатнашиши мумкинлигини айтдик. Ҳумоюн табиатан 
қизиқувчан бола, таклифимизни эшитибоқ, қатнаша-
ман, деди. Шахматни умумий даражада ўрганиб олса, 
бўш вақтини мазмунли ўтказиши учун яхши имконият 
бўлади, деб ўйлагандик. Бир неча машғулотдан сўнг 
тўгарак раҳбари Тўлқин Эшбоев бизга телефон қилиб, 
Ҳумоюнда қобилият борлигини, уни ривожлантирсак, 
яхши шахматчи чиқиши мумкинлигини айтди. Табиий-
ки, қўллабқувватлашга тайёрлигимизни билдирдик. 
Оиламиздагилар шахмат ўйнашни билар, мактаб ва 
институтда ўзимиз ҳам шахмат мусобақаларида қат-
нашиб юрардик. Илк мураббийи Ҳумоюнга ишонч 
билдирганда биз фарзандимизнинг профессионал 
шахматчи бўлиб кетишини тасаввур ҳам қилмаган, 
хаёлимизга келтирмагандик. Оиламизда ҳуқуқшунос 

гансиз. Биринчи навбатда, бундай унумдор, сув-
ли ердан самарали фойдаланиш керак. Ўғлин-
гиз балиқ боқишга қизиқаётган экан, бунинг ҳам 
имкони бор. Менда ҳовлида кичикроқ сув ҳавза-
си қуриш, унда қайси балиқ турини етиштириш 
борасида зарур маълумотлар бор. Қолаверса, 
балиқ чавоқларини олишда ҳам ёрдам берамиз. 
Иккинчи навбатда, эшитган бўлсангиз, маҳал-
ламизга яқин жойда Азамат ака доривор гул 
етиштириш билан шуғулланади. Сиз Азамат ака 
билан тегишли шартнома тузасиз, у киши гул-
хайри, доривор валерияна уруғи ва кўчатларини 
сизга етказиб беради. Ҳосил пишиб етилгач, яна 
ўзи сотиб олади. Бир сотих ердан 2025 кило 
гулхайри олиш мумкин. Унинг 1 килосини 6570 
минг сўмдан сотасиз. Демак, камида ўн сотих 
жойга эксангиз, ўртача 78 миллион сўм даро-
мад топасиз. Доривор валериянанинг эса фақат 
томири доривор ҳиобланади. Унинг илдизи нам-
лигида килоси 4 минг сўмдан сотиб олинади. 
Бир сотих ердан ўртача 450500 минг сўм даро-
мад қилса бўлади. 

Бу таклифларни эшитган 
Шерзод акада қизиқиш 
уйғонди. Ҳоким ёрдамчисидан 
доривор ўсимликлар экиш учун 
тадбиркор билан шартнома 
тузиш ҳамда 7 миллион 
сўм кредит олишда кўмак 
беришини сўради. Бобомурод 
бунда муаммо бўлмаслигини 
айтиб, дафтарига ёзиб қўйди ва 
кейинги хонадон сари йўл олди. 

Шерали ака хонадонида қишки мавсумда қў-
зиқорин етиштириш йўлга қўйилган экан. Бу иш 
билан ўзи, турмуш ўртоғи ва онаси банд. Ўртача 
ҳисобда ойига 2,5 миллион сўм даромад олади. 
Лекин ҳали фойдаланилмай турган имкониятлар 
ҳам бор. Қолаверса, қўшниларга ҳам бу тажриба-
ни ўргатиш зарур. Шунда қўзиқоринларга улгуржи 
харидор топиш мумкин бўлади.

Ҳоким ёрдамчиси уй эгаси билан суҳбатда кам-
чилик бўлса, қўлидан келганича ёрдам беришини 
айтиб, Шерали акани яна тўртта қўшнисига қўзиқо-
рин етиштириш бўйича керакли йўлйўриқларни 
бериб боришга кўндирди. 

Навбатдаги ҳовлида ҳам иш қизғин. Рашид 
Қодиров томорқасидаги иккита иссиқхонага по-
мидор ва бодринг экишга ҳозирлик кўрмоқда. 
Ҳовли четида 10 сотихлик балиқхона ташкил 
этилган. Биргина шу томорқада Рашид бобонинг 
тўрт фарзанди ва тўрт келини, икки қўшниси — 

жами ўн киши иш билан таъминланган. 
Яқинда 60 туп лимон экиб, янги иссиқхона қу-

риш ҳаракати бошланган. Бунга ҳам маблағ керак. 
Ҳоким ёрдамчисининг бу оилага ташрифи бара-
кали келиб, Рашид бобо 30 миллион сўм кредит 
олишни режалаштираётганини билдирди. Бу ма-
сала ҳам тезда ҳал этиладиган бўлди.

Ҳасан ака Сабриддинов оиласи асаларичилик 
билан шуғулланади. Оила аъзолари ва қўшнилар-
дан иборат 12 киши доимий иш билан таъминлан-
ган.

— 2020 йилда 60 миллион сўмдан ортиқ да-
ромад олган бўлсак, 2021 йилда фойдамиз  
100 миллион сўмдан ошди, — дейди Ҳасан ака. —  
Излаган имкон топар деганидек, ҳаракатлари-
миз зое кетмади. Шунинг орқасидан янги маши-
на олдик, ўғлимни уйлантирдим. Меҳнат қилган 
кам бўлмайди. Насиб этса, бу йилги даромадни  
400 миллион сўмдан оширмоқчимиз. 

Ҳоким ёрдамчиси буни эшитиб, пайтдан фой-
даланиб қолди. Даромад янада ошишига тилак 
билдириб, Ҳасан акани камида бешта хонадонга 
асаларичиликни ривожлантиришга кўмак беришга 
кўндирди. Хонадон эгаси ҳам дангал экан, ҳар бир 
хонадонда ўн қутидан асалари етиштириб, уларни 
бу ишга ўргатишга ваъда берди.

Қамаши туманидаги “Қўшкапа” маҳалла фуқа-
ролар йиғинида иш бошлаган ҳоким ёрдамчиси 
Бобомурод Пардаев кечга томон бир кунлик иши-
ни йигирманчи хонадонга кириш билан якунлади. 
У кун давомида олган сўровномаларини таҳлил 
қилиб, маҳалладаги “ўсиш нуқтаси”ни аниқлади. 

Қисқа вақтда доривор ўсимликлар билан 
шуғулланувчи тадбиркор билан шартномалар 
сони янада ортишини тахмин қилди. Ҳозиргача 
гул етиштириш истагида бўлган хонадонлар сони 
200 га яқинлашди. Демак, маҳалладаги 1116 хо-
надоннинг 200 га яқини келгусида ўзўзини банд 
қилади. Қолган хонадонларнинг 30 фоизга яқини 
иш билан таъминланган. 

Ҳоким ёрдамчиси эртанги кун тартибини ре-
жалаштирар экан, энг аввало, маҳалла одамла-
рининг интилувчанлиги ортгани, ҳаётга қараши 
ўзгаргани кўз олдидан ўтди. Албатта, муаммо-
лар бор, ечимини кутаётган масалалар турибди. 
Лекин бугунги куни сарҳисобидан аён бўлдики, 
камчиликларнинг барчасига ечим топиш мумкин. 
Фақат биргаликдаги саъйҳаракатлар бардавом 
бўлса, бас.

¥ОКИМ ЁРДАМЧИСИ:
ОДАМЛАРНИНГ ИНТИЛУВЧАНЛИГИ ОРТГАН, 

²АЁТГА ¯АРАШИ ªЗГАРГАН
Қишлоқ одамлари барвақт уйғонади. Хўроз қичқирар маҳалдан кундалик 
юмушлар бошланади. Шерзод ака ҳам эрта тонгда уйғониб, ҳовлига чиқди. 
Ўғли кеча томорқа ерини ағдариб қўйибди. Шерзод ака ерни чамалаб, у 
бошидан бу бошигача бориб келди, сўнг четдаги дарахтга суянганча, кенг 
ҳовлига тикилиб, нималарнидир чамалай бошлади. Ернинг бир қисмига 
картошка экса, яна икки қисми бўш қоляпти. Қўлига чўп олиб, режасини 
ерга чиза бошлади. Шу пайт дарвоза томондан кимнингдир чақирган овози 
эшитилди. 

акбар РаҳМоноВ,
журналист 

ва иқтисодчилар бор, спорт билан шуғулланадиган 
ҳеч ким йўқ, биз ҳам Ҳумоюннинг шахматга бу қадар 
 қизиқиш билдиришини кутмагандик.

Фарзандимизнинг ютуқларини кўргач, унга  шароит 
яратиб беришга ҳаракат қилдик. Оилавий муҳит, 
отаона, бобобувиларнинг ривожланаётган болага 
таъсири катта. Шахмат дастлаб у даражада маблағ 
талаб қилмайди.  Қайсидир босқичга чиққанидан сўнг 
маблағга эҳтиёж пайдо бўлади. Биз барчасини ол-
диндан режалаштира бошладик. Ҳар хил вазиятлар 
бўлди, бироқ биз имкон топдик, тўхтамадик. Бугунги 
ютуқлари, аввало, Ҳумоюн ва мураббийлариники. 
Энг муҳими, шундай шароитлар яратиб, ёшларни 
ҳар томонлама қўллабқувватлаётган Президенти-
мизники.

Баъзан биз иккиланган вазиятларда Ҳумоюн 
дақиқа тугул, бир сония ичида қарор қабул қилган, 
иккиланмаган. Унинг ғайратидан, ўзига ишончидан 
бизнинг ҳам куч олган пайтларимиз бўлди.

... 2020 йил Жисмоний тарбия ва спорт вазирлиги 
ташаббуси билан оммавий спорт фестивали ташкил 
этилган эди. Фестиваль давомида мамлакатимиз-
нинг спорт соҳасидаги энг кучлилари сараланди. Му-
собақа якунларига кўра, шахмат бўйича Ўзбекистон 
чемпионатида биринчи ўринни Ҳумоюн Бекмуродов 
қўлга киритиб, “Спарк” автомобили билан тақдирлан-
ди. 10 ёшли болакайнинг бу ютуғини эшитган борки, 
унга ҳавас қилди. Тўғрида, бошланғич синф ёшида 
ўз салоҳияти билан машинали, таърифи тилларда 
достон бўлиш бахти ҳар кимга ҳам насиб этавермай-
ди. 

Бугун ана шу автомобилни Ҳумоюннинг онаси — 
Хуршидабону Холиқова бошқаради. “Шундай ажойиб 
фарзанднинг онаси эканимдан фахрланаман”, дейди 
ўғли билан ғурур туйиб она...

ДУНЁНИНГ А£Л ОСТОНАСИДАГИ ¥УМОюН
ёхуд Учинчи Ренессанс фарзандлари учун ¿утлу¢ йºл самараси

Дунёда мамлакатлар кўп, бизга маълум-номаълум 
миллат ва элатлар, турфа иқтидор ва қобилиятга 
эга одамлар бор. Бу даҳри дун ичра ҳар бир инсон 
биринчи бўлишга даъвогар. Ғолиблик эса муҳаққақ 
энг кучлиларга насиб қилади. Ғалаба сари йўл минг 
машаққат ва синовлар эвазига босиб ўтилади. Бу 
йўлга чиқиш кишидан катта меҳнат, битмас-туганмас 
сабр-тоқат талаб этади.

Бугун мамлакатимиз ёшлари-
нинг ўз олдига қўйган катта мақ-
садларидан, мақсадни амалда 
намоён этаётганидан, бу кенг 
оламда Ўзбекистон деган юрт-
нинг шаъну шавкатини оламга 
ёяётганидан ҳайратланасан, 
қал бинг сурурга, ғурурга тўлади. 
Уларнинг шиддати сенинг фар-
зандларингни ҳам уйғотаётгани-
дан қувонасан, ўзингга сиғмай 
кетасан.

Хушхабар тарқалди: мамла-
катимизнинг ёш ва иқтидорли 
шахматчиларидан бири, халқаро 
майдонларда юртимиз шарафини 
муносиб ҳимоя қилиб келаётган 
Ҳумоюн Бекмуродов янги даража-
га кўтарилди, у ФИДЕ спорт устаси 
унвонига сазовор бўлди. 7 карра 
Ўзбекистон, 9 карра Осиё ҳамда 
4 карра жаҳон чемпиони бўлган  
11 ёшли болакайнинг бу ютуғи бар-
чамизни бирдек қувонтирди. 

Оиладаги эътибор – мукаммаллик сари йºл

Шахмат ²умоюннинг чет тилларни
пухта ºрганишида ¿ºл келади

Муваффа¿иятга эришишда имконият ва 
шароитнинг му³им ºрни бор

Ҳумоюн Бекмуродов 6 ёшида Осиё, 7 ёшида жаҳон 
чемпиони бўлди. У бугун жаҳоннинг 12 ёшгача бўлган 
шахматчилари орасида 2ўрин, Осиёда 14 ёшгача бўл-
ганлар орасида 1ўринни банд қилиб турибди. Унинг му-
собақалардаги муваффақиятлари, хусусан, 2358 балл 
рейтинг кўрсаткичи билан ФИДЕ спорт устаси унвони-
га сазовор бўлиши оиласи ва илк мураббийи Тўлқин 
Эшбоевнинг ишончини оқлаш йўлидаги самарали ҳа-
ракатларидан бири бўлди. Бугун Ҳумоюн умумтаълим 
мактаби ўқувчиси бўлиш билан бирга, Халқаро шахмат 
академияси машғулотларига ҳам қатнайди.

— Бувим, отаонам шахмат тўгарагига қатнашишим 
мумкинлигини айтганда, хурсанд бўлганман, — дейди  
Ҳумоюн. — Синглим ҳам шахмат ўйнайди. Бироқ у бу 
йўлдан кетишни истамади. Ҳозир мусиқа ва санъат мак-
табида ўқийди. Халқаро танловда қатнашиб, илк ишти-
рокидаёқ Гранпри олган. Отаонамиз танловларимизга 

ҳеч қачон қарши бормаган. Нима истасак, қўллабқувват-
лайди. Шахмат билан шуғуллана бошлагач, бу қизиқарли 
 ўйинни яхши кўриб қолдим. Мураббийим Тўлқин ака мени 
Ўзбекис тон чемпиони бўлгунимга қадар шуғуллантирган 
бўлса, Сирожиддин Зайниддинов Осиё чемпиони, халқа-
ро гроссмейстер Марат Жумаев жаҳон чемпиони бўли-
шимга катта ёрдам берди. Қийналган пайтларим улардан 
куч олдим. Ҳозирги мураббийим — халқаро гроссмейстер 
Сайдали Йўлдошев. 

Ҳумоюн айни пайтда Юнусобод туманидаги 51мак-
табнинг 5синфида ўқийди. Футбол ва стол тенниси, 
математика ва чет тилларни ўрганишга қизиқади. У таҳ-
сил олаётган мактаб француз тилига ихтисослашгани 
боис, бу ерда рус ва инглиз тилларидан ташқари маз-
кур тилни ҳам ўрганиш имкони бор. Энг муҳими, шахмат  
Ҳумоюннинг чет тилларни пухта ўрганишида, фанларни 
яхши ўзлаштиришида қўл келади. 

Ақл гимнастикаси бўлмиш шахмат ўсиб 
келаётган ёш авлоднинг мантиқий ўйлаш да-
ражасини ўстиришга хизмат қилади. Шахмат 
кишидан юксак ақлзаковат, сабрматонат ва 
ирода талаб қиладиган ғоят мураккаб спорт 
туридир. Бир сўз билан айтганда, шахмат би-
лан шуғулланган инсон мураккаб вазиятларда 
тўғри ва оқилона ечим топишни ўрганади.

Президентимиз томонидан илгари сурилган 
ёшлар маънавиятини юксалтириш ва уларнинг 
бўш вақтини мазмунли ташкил этиш бўйича 
бешта муҳим ташаббуснинг иккинчиси айнан 
ёшларни жисмоний чиниқтириш, уларнинг 
спорт соҳаси бўйича қобилиятини намоён қи-
лишлари учун зарур шароит яратишга йўнал-
тирилганида ҳам катта маъно бор. 

Муваффақиятлар, табиийки, ўзўзидан қўл-
га киритилмайди. Бунинг учун, аввало, ҳукума-
тимиз томонидан мамлакатда шахматни кенг 
тарғиб этишга алоҳида аҳамият берилаётгани, 
пойтахтимизда Халқаро шахмат академиясига 
асос солингани, ушбу масканда юртимизнинг 
энг иқтидорли шахматчилари камол топаётга-
ни, қолаверса, шахматни янада ривожланти-
ришга катта эътибор қаратилаётганини алоҳи-
да таъкидлаш жоиз.

Давлатимиз раҳбарининг 2021 йил 14 ян-
вардаги “Шахматни янада ривожлантириш 
ва оммавийлаштириш ҳамда шахматчилар-
ни тайёрлаш тизимини такомиллаштириш 
чоратадбирлари тўғрисида”ги қарори мам-
лакатимизда шахмат ва шахматчиларни  

қўллабқувватлаш борасида энг муҳим қа-
дамлардан бири бўлди.

— Қайси машғулот билан шуғулланамиз, 
десак шароитлар бор. Халқаро шахмат ака-
демияси томонидан халқаро мусобақаларда 
иштирок этишимизга катта эътибор қаратили-
ши, қўллабқувватлаши бизни руҳлантиради. 
Мусобақалардаги ютуқларимизни ҳамма қу-
вониб кутиб олади. Мен йўлнинг бошидаман, 
ҳали кўп шуғулланишим, ҳаракат қилишим 
керак. Мақсадим, Президентимизнинг биз 
ёшларга билдирган ишончини оқлаш, — дейди 
Ҳумоюн.

Шуни алоҳида таъкидлаш керакки, Ўзбекис
тон Республикаси Бош вазирининг ўринбосари 
— туризм ва спорт вазири Азиз Абдуҳакимов 
Туризм ва спорт вазирлигида Ҳумоюн Бекму-
родовни қабул қилиб, уни ФИДE спорт уста-
лиги талабини бажарган жаҳондаги энг ёш 
шахматчилардан бирига айлангани билан таб
риклади. Қолаверса, унга қисқа муддатларда 
халқаро гроссмейстерлик талабини бажариши 
йўлида омад ва муваффақият тилади.

Унинг келгуси мусобақаларга пухта тайёр-
гарлик кўриши ва маҳоратини янада ошири-
ши учун энг замонавий русумдаги компьютер 
— MacBook совға қилинди. Шунингдек, айни 
кунларда 12 ёшга тўлиши муносабати билан 
ёш шахматчи ҳамда унинг оила аъзоларига 
Туризм ва спорт вазирлиги томонидан “Ти-
бет” сиҳатгоҳига уч кунлик ваучер ҳам тақ-
дим этилди.

Давлатимиз раҳбарининг “Мен ҳар 
гал ёшларимиз билан учрашганимда 
сизларнинг ғайрат-шижоатингиздан 
куч-қувват оламан, кўнглим тоғдай 
кўтарилади. Ҳар бирингиз жонажон 
Ватанимиз ва халқимизга сидқи-
дилдан хизмат қилиш орзуси билан 
ёниб яшаётганингизни яхши била-
ман. Сизларни Ўзбекистоннинг энг 
катта бойлиги, бебаҳо хазинаси си-
фатида қадрлайман”, деган самимий 
таъкиди бугун мамлакат ёшларига 
катта руҳ бераётгани шубҳасиз.

Ҳамюртларимиз, жаҳон чемпион-
лари Рустам Қосимжонов, Нодирбек 
Абдусатторов, Нодирбек Ёқуббоев, 
акаука Жавоҳир ва Ислом Синдо-
ров каби шахматчиларни бутун дунё 
яхши танийди. Бугун уларнинг са-
фида Ҳумоюн Бекмуродов ҳам бор. 
Улар қаторида яна кўплаб иқтидорли 
шахматчилар етишиб чиқмоқдаки, 
бу ўзбек шахматининг эртанги куни 
ишончли қўлларда эканидан далолат 
беради.

башорат ЮнусоВа, 
“Янги Ўзбекистон” мухбири

ªзбекистоннинг
энг катта бойлиги

сайИД РИЗо аЛИЗоДа тИЛнИ МИЛЛат 
МаВжуДЛИгИнИнг асосИй бЕЛгИсИ, 
ҳаР бИР ХаЛқнИнг таРИХИ, МаДанИЯтИ, 
уРФ-оДатИ, таФаккуР таРЗИнИ ЎЗИДа 
МужассаМЛаШтИРаДИ ДЕб бИЛган. унИнг 
ФИкРИча, тИЛнИнг йЎқоЛИШИ бИЛан ХаЛқ 
Ё МИЛЛатнИнг таРИХИ ҳаМ йЎқоЛаДИ.

табИат Ва таДқИқот

Мутахассисларнинг маълум қилишларича, 
Қорақалпоғистон ҳудудида жорий қиш мавсу-
мида олдинги йилларга қараганда, ёмғир ва қор 
бирмунча кўп ёғмоқда. Бу қишлоқ хўжалиги ва 
чорвачилик учун айни муддао.  Қор ва  ёмғирнинг 
кўп ёғиши шўрланишнинг ҳам олдини олади. 

— Ёмғир миқдори кўп йиллик  нормага 
солиштирилганда баъзи жойларда  

меъёрдан паст, бироқ 20192020 йилларга 
таққослаганда анча юқори. Кўп ёғингарчилик 
бўлиши қишлоқ хўжалиги экинларидан мўл ҳо-
сил олишни кафолатлайди, — дейди Қорақал-
поғистон Республикаси гидрометерология 
бош қармасининг муҳандиссиноптиги Рашид 
Султашов. — Шунингдек, кўп йиллик ўртача 
ёмғир миқдори 107 миллиметрни ташкил эта-

ОРОЛ Б¤ЙИДА К¤П £ОР Ё¢МО£ДА
бу мºл ³осилдан дарак

Иқлим инсон ҳаётига тўғридан-тўғри таъсир кўрсатувчи омил ҳисобланади. 
Шу боис, қурғоқчилик жараёнларини ўрганиш, Орол денгизи фожиасини 
юмшатиш, у келтирадиган зарарни камайтириш борасида тадқиқотлар олиб 
бориш, прогнозлаш бугунги кунда долзарб масалалардан бирига айланган.

ди. Солиштириб кўрадиган бўлсак, 2020 йилда 
ўртача 75,6 миллиметр, 2021 йилда эса 76,8 
миллиметр миқдорда ёғингарчилик бўлган. Бу 
йил қор ва ёмғир ўтган йилларга нисбатан кўп 
ёғиши кутилмоқда. Энг асосийси, ерда намлик 
миқдорининг юқори бўлиши Орол денгизи ту-
бидаги саксовуллар ва экин майдонлари учун 
жуда фойдали.  

Соҳа мутахассисининг таъкидлашича, мам-
лакатимиз шимолий қисмида декабрь ойида 
ёққан қор ҳали ҳам эриб улгурмаган. 

— Деҳқонларимиз ҳаводаги чанг ва туз-
лар ҳисобига қорда шўрланиш кучаяди,  

бу эса ғалла ҳосилига зиён етказади, деган 
хавотирда эди, — дейди Беруний тумани 
ирригация бўлими раҳбари Жасур Ешанов. 
— Ғалла майсалари устини қоплаган қорни 
махсус ускуна ёрдамида текшириб кўрдик. 
Натижада 0,04 дан 0,08 гача бўлган кўрсат-
кич қайд этилди. Бундан кўринадики, қор 
шўр эмас. Деҳқонларимизнинг хавотирига 
ўрин йўқ. Аксинча, кетмакет ёққан қалин 
қор ғалла майдонлари учун жуда фойдали 
бўлиб, камида бир маротаба суғориш ўрни-
ни босади. Қор остидаги буғдой майсалари 
яхши ривожланяпти.

Мнажатдин қутЛИМуРатоВ,
“Янги Ўзбекистон” мухбири

ёрқин истеъдод эгаси
Сайид Ризо Ализода Самарқанд шаҳри-

да ҳунарманд оиласида таваллуд топган.  
1905 йилдан эътиборан кенг кўламли — хал
қаро аҳамиятга молик журналист сифатида тан 
олинган. Профессор Ғайбуллоҳ асСаломнинг 
маълумот беришича, бу  фозил инсон асримиз 
бошларидаёқ босмахонада оддий ҳарф терув-
чиликдан мактабдорликкача, мушийликдан 
муҳаррирликкача, луғатшуносликдан шоир-
ликкача бўлган жуда кўп илму ҳунарни билган, 
ёрқин истеъдод соҳиби сифатида танилган. 

У хориждан Самарқандга ўз ҳисобидан босма-
хона келтирган. Бир неча йиллар давомида 
ўзбек ва тожик мактаблари учун “Алифбе” кито-
бини ёзиб, нашр эттирган ва мактабларга бепул 
тарқатган. Камбағал меҳнаткашларнинг болала-
рини бепул ўқитишга ҳам ҳаракат қилган.

Сайид Ризо Ализоданинг илмийоммабоп, 
публицистик мақолалари, шеърлари, фельетон 
ва памфлетлари “Туркистон хабарлари”, “Бухо-
рои Шариф”, “Турон, Самарқанд”, “Телеграф 
хабарлари”, “Шарқ”, “Ҳуррият”, “Меҳнаткашлар 
товуши”, “Овози тожик”, “Голос Самарканда”, 
“Пролетар”, “Зарафшон”, Эронда чоп этила-
диган “Тарбият”, “Озод Эрон”, “Ситораи Эрон”, 
Туркиядаги “Оқшом”, Озарбайжондаги “Иршод 
ва Иқбол”, Мисрдаги “Чеҳранома”, Қримдаги 
“Таржимон”, Қозондаги “Бизнинг тауш”, Ҳиндис
тондаги “Ҳаблул матн” каби нуфузли матбуот 
нашрларида чоп этилган.

Сайид Ризо Ализода бошчилигида 1919 йил-
да Самарқандда биринчи ойнома — “Шуълаи 
инқилоб” нашр этила бошланган. У “Низом-
нома”, “Қалам аҳлларига даъват”, “Рисолатул 

Иттиҳодия”, “Дин вожиблари”, “Моросилот”, 
“Ислом маданияти” каби бир қанча рисолалар 
нашр эттирган.  

Тожик тили грамматикаси (икки қисмдан 
иборат), Русчатожикча (икки жилдли) мукам-
мал луғатларнинг асосий тузувчиларидан бири 
бўлган. Ўша даврнинг долзарб муаммоларини 
ёритиб берган мақолалари, ҳикоялари, шеъ-
рий асарлари, таржимонлик фаолияти, “Саодат 
асри” каби асарлари билан машҳур бўлади. 

19331937 йиллар давомида Алишер  Навоий 
номидаги Самарқанд давлат университетида 
араб ва форс тилларидан дарс бериб, олий 
маълумотли илмийпедагогик кадрлар тайёр-
лашда иштирок этган ва 14 тилни мукаммал 
билганлиги замондошлари томонидан эътироф 
этилади.

Сайид Ризо Ализода Озарбайжон ва Қримда, 
Самарқанд, Бухоро ва Тошкентда чоп этилади-
ган маҳаллий газеталарда маориф масалала-
рига бағишланган публицистик мақолалар ёзиб, 
доимий чиқишлар қилган. Алломанинг “Туркис
тон — бизнинг Ватанимиз” сарлавҳали мақола-
сида “Туркистон — умумий уйимиз” ғояси мадҳ 
этилади.

Сайид Ризо Ализода тил ва унинг тараққиё
тига тилшунослик нуқтаи назаридан жиддий 
ёндашади. Давлат ва жамият тараққиётида 
она тилининг ўрнини беқиёс деб билади. Тилни 
жамиятда кишиларнинг алоқа воситаси, мил-
лий маданиятнинг бир шакли ва озодлик учун 
курашнинг қудратли қуроли деб ҳисоблайди. 
Адабий тилнинг поклиги, равонлиги ва омма-
боплиги ҳақида кўплаб мақолалар ёзади. Унинг 
ғоялари Туркистонда яшайдиган барча миллат 
ва элатларга тааллуқли эди.

Ҳар миллат ўз тили ила 
фахр қилур

Сайид Ризо Ализода тилни миллат мавжуд-
лигининг асосий белгиси, ҳар бир халқнинг та-
рихи, маданияти, урфодати, тафаккур тарзини 
ўзида мужассамлаштиради деб билган. Унинг 
фикрича, тилнинг йўқолиши билан халқ ё мил-
латнинг тарихи ҳам йўқолади. 

Шунингдек, тил қанчалик содда, равон ва 
 оммага яқин бўлса, у ўзининг жамиятдаги роли-
ни шу қадар яхши ижро этишини, мактаб сиё-
сати кўп жиҳатдан тил ислоҳоти билан чамбар-
час боғлиқ эканини ёзади. “Замонамизнинг энг 
муҳим масалаларидан бири тил масаласидир. 
Ҳушёр миллатлар бунинг аҳамиятини барча ма-
салалардан ортиқ қўядилар. Агарда тил ва ада-
биётимизни муҳофаза қилмай, анга ажнабий 
луғат ва сўзларни қўша берсак, бир оз замонда 
тил ва миллатимизни йўқотганда, диёнатимиз 

ўзўзи ила албатта йўқолур”, деб ёзади “Ҳар 
миллат ўз тили ила фахр қилур” мақоласида.

Сайид Ризо Ализода бошқа тилларни ўрга-
ниш зарур ва фойдали деб ҳисоблайди. Рус 
тилини яхши билган. Шу сабабли рус ёзувчила-
ри ва шоирларининг (Пушкин ва Толстой) асар-
ларини тожик тилига таржима қилган. Ўзбек 
тилига ҳам бир қанча рус тилидаги асарларни 
ўгирган. Жумладан, рус тилига ҳам Навоий, 
Низомий, Фузулий, Рудакий, Ибн Сино, Фирдав-
сий ва бошқа шарқ дарғаларининг асарларидан 
парчалар таржима қилган. 

Мутафаккир ҳатто, Қуръони каримнинг бир 

неча оятини француз тилига, шунингдек, араб, 
турк, рус ва бошқа тиллардан кўпгина асар-
ларни форс тилига таржима қилган. “Ислом 
тарихи”, “Туркистон тарихи”, “Бухоро тарихи”, 
“Хива тарихи”, “Россия тарихи”, “Хитой тарихи”, 
“Япония тарихи”, “Корея тарихи”, “Европа тари-
хи” каби бир қанча таржималарни мисол қилиб 
келтириш мумкин.

Шўро даврининг қатағон сиёсати аллома-
ни ҳам четлаб ўтмади. Ф.Хўжаев, А.Икромов, 
А.Фитрат, А.Қодирий, А.Чўлпон, Усмон Носир 
каби халқимизнинг асл фарзандлари қаторида 
30йиллар қатағонининг қурбони бўлди. Сайид 
Ризо Ализодани 1937 йил НКВД органлари сиё-
сий чақирув асосида қамоққа олиб, халқ душма-
ни, инглиз жосуси деб айблашади. Саккиз йил 
давомида Самарқанд, Тошкент, Тоболск, Вла-
димир шаҳарларидаги қамоқхоналарда тутқун-
ликда сақланиб, 1945 йилда вафот этади. 1986 
йилда Сайид Ризо Ализоданинг 100 йиллиги 
олдидан унинг қабри Самарқандга кўчирилиб, 
Панжоб қабристонига дафн қилинган.

Самарқанднинг фахри Сайид Ризо  Ализода 
Марказий Осиёда қадим даврлардан бери 
тинчтотув яшаб келаётган ўзбек, тожик, озар-
байжон, усмонли турк, афғон ва эрон фуқаро-
ларининг маърифатли бўлиши учун умрининг 
сўнгги дамларигача ёниб яшаган. 

Тарих ва маданият
Собиқ шўро даврида турғунлик йиллари-

нинг бепарволиклари туфайли Сайид Ризо 
Ализоданинг ҳаёт йўли ва бой илмий меро-
сини ўрганиш унутилди. Алломанинг бебаҳо 
бой кутубхонаси талонтарож қилинди, ҳатто 
баъзи бир таржима асарлари бошқалар томо-
нидан ўзлаштирилди.

Истиқлол шарофати билан кўплаб маъ-
рифатпарварлар қатори алломанинг пор-
лоқ хотирасини абадийлаштириш, унинг бой  

илмийижодий меросини халқимизга етказиш 
имконияти пайдо бўлди.

Мустақиллигимизнинг илк йилларидан бош
лаб Самарқандда унинг номини абадийлашти-
риш чоралари кўрилди, ҳаёти ва фаолиятини 
ўрганиш ва тадқиқ этиш ишлари бошланди. 

Самарқанд шаҳридаги кўча ва маҳаллага 
унинг номи берилди ҳамда юбилейлари ни-
шонланди. 1991 йилда ЮНЕСКО ташаббуси 
билан ташкил қилинган — Буюк Ипак йўли 
халқаро илмий экспедицияси Самарқанд-
га ташриф буюрганида мазкур делегация 
раҳбарларидан бири доктор Носир Такмил 
 Ҳумоюн Эронда нашр қилинадиган нуфузли 
ижтимоийсиёсий, маданийтарихий — “Тарих 
ва маданият” журналида аллома ҳақида катта 
мақола эълон қилди.

 Мақолада Сайид Ризо Ализода асос солган 
ва бош муҳаррир бўлган “Шуълаи инқилоб” га-
зетаси давр муҳити, ижтимоийсиёсий вазияти-
ни холисона ёритиб борганлигини таъкидлаб, 
мутафаккирнинг “Инглизлар ва ислом дунёси”, 
“Туркистон — бизнинг Ватанимиз” мақолалари-
дан намуналар келтиради. 

Кейинги йилларда Сайид Ризо Ализоданинг 
ҳаёти ва фаолияти ҳақида 6 рисола, юзлаб 
мақолалар эълон қилинди, кўплаб телекўрса-
тув ва радиоэшиттиришлар ташкил этилди.  

С.Атабуллаев 1976 йилда “Сайид Ризо  Ализода” 
деб номланган монографиясини эълон қилиб, 
аллома фаолиятини ўрганишни бошлаб бер-
ган. С.Ожиев қомусий маърифатпарварнинг 
илмийпедагогик фаолияти бўйича номзодлик 
диссертациясини ҳимоя қилган. Самарқандлик 
тилшунос олим Ҳамдам Неъмат у ҳақида бир 
қатор мақолалар эълон қилди. 

 Ғайбуллоҳ асСалом раҳбарлигидаги илмий 
мактаб ҳам унинг ҳаёти ва илмий меросини 
тиклашга ҳаракат қилди. Жумладан, Ғайбуллоҳ 
асСаломнинг аллома ҳақида “Уни оғо дер эди-
лар”, “Ассалом, аҳли замона”, “Мовароуннаҳр 
фарзанди” каби қатор мақолалар, “Ўз вақтида 
ўқилмаган марсия”, “Эй метин қалб” каби шеър-
лари нашр этилди. 

С.Ҳайитов ва М.Муқимов “Аламли йиллар-
нинг унсиз гувоҳи” очеркида, Сайди Умиров 
“Фозил инсон қиссаси”, С.Ҳайитов “Алифбени 
яратган устоз”, “Муаллим ила муҳаррир мил-
латнинг икки қўлидир”, “Рўйхатларда йўқ эди” 
номли мақолаларида Сайид Ризо Ализода ил-
мий фаолиятини ёритиб бердилар. 

Алломанинг невараси Фарҳод Ализода узоқ 
йиллар давомида бобосининг шарафли номи-
ни ва илмий меросини тиклаш йўлида ҳара-
кат қилиб келмоқда. Олиб борилаётган изла-
ниш ва тадқиқотлар натижасида Сайид Ризо 
 Ализоданинг 500 дан ортиқ асарлари МДҲ ва 
бошқа хорижий мамлакатларнинг нуфузли ку-
тубхоналарида сақланаётганлиги аниқланди. 
Шундай бўлсада, унинг бой ижодий мероси 
 тўлиқ ўрганилмаган.

Хулоса
Сайид Ризо Ализоданинг илмий фаолияти 

мамлакатимиз илмфани равнақига муносиб 
ҳисса бўлиб қўшилган. Аллома қўшни мамла-
катларда ҳам ўзининг нуфузли маърифатпар-
вар эканлигини кўрсата олди. Унинг босқинчи-
ларнинг мустамлакачилик сиёсатини танқид 
қилиши кўпгина империалистик давлатларга ёқ-
маган эди. Ализоданинг юксак ватанпарварлик 
чиқишлари, мустамлака зулмидан азоб чекаёт-
ган халқларга ҳамдардлик ҳисси билан ёзилган 
мақола ва асарлари ҳозирги кунгача аҳамияти-
ни йўқотмаган. 

Сайид Ризо Ализода мустамлака Туркистон-
ни истибдоддан қутқаришга ва уни маърифатли 
мамлакатлар қаторига кўтариш учун қўлидан 
келган барча воситалар билан ҳаракат қилди, 
бу йўлда жон фидо қилди. 

2022 йилда Сайид Ризо Ализоданинг  
135 йиллигини кенг нишонлаш бўйича 
 Самарқанд вилоят ҳокимининг қарори қабул қи-
линди. Янги Ўзбекистонда аллома ватандоши-
миз ўзининг янги умрини яшаяпти, десак асло 
муболаға бўлмайди. Унинг каби жадид аллома-
ларимиз илмий мероси Учинчи Ренессансга қа-
дам қўяётган юртимиз тараққиёти учун хизмат 
қилиши шубҳасиз.

САЙИД РИЗО АЛИЗОДА –
юКСАК МАЪРИФАТ СО¥ИБИ

Кўпчилик зиёлилар қаторида мен ҳам бир фикрни ҳамиша катта армон билан ўйлайман: 
мамлакатимизда Учинчи Ренессансни йигирманчи асрда маърифатпарвар жадид боболаримиз амалга 
оширишлари мумкин эди. Нега деганда, бу фидойи ва жонкуяр зотлар бутун умрларини миллий уйғониш 
ғоясига бағишлаб, ўлкани жаҳолат ва қолоқликдан олиб чиқиш, миллатимизни ғафлат ботқоғидан қутқариш 
учун бор куч ва имкониятларини сафарбар этдилар. Шу йўлда улар ўзларининг азиз жонларини ҳам қурбон 
қилдилар. Улар “Илмдан бошқа нажот йўқ ва бўлиши ҳам мумкин эмас” деган ҳадиси шарифни ҳаётий 
эътиқод деб билдилар. Миллий истиқлол, тараққиёт ва фаровонликка, аввало, маърифат орқали, дунёвий 
ва диний билим, замонавий илм-ҳунарларни чуқур эгаллаш орқали эришиш мумкин, деб ҳисобладилар. 

Шавкат  МИРЗИёЕВ,
Ўзбекистон  Республикаси  Президенти

(Алломанинг 135 йиллигига ба²ишланади)
Азалдан юртимиз илмий 
салоҳиятини оширишда 
минглаб илм-фан жонкуярлари, 
юксак салоҳият эгалари хизмат 
қилишган. Улар хотирасини 
абадийлаштириш, илмий 
меросини тарғиб қилиш ва 
ёш авлодга етказиш ҳозирги 
куннинг долзарб масалаларидан 
саналади. Самарқанд заминида 
фаолият кўрсатган ана шундай 
улуғ сиймолардан бири юксак 
маърифат эгаси, қомусий 
билим соҳиби, муаллим, 
тилшунос, журналист, ношир, 
актёр ва режиссёр Сайид Ризо 
Ализодадир. Мутафаккир 
аллома ХХ асрнинг биринчи 
ярмида Туркистонда илм, 
маърифат, маънавият 
тараққиётига салмоқли ҳисса 
қўшган, мустақиллигимиз 
пойдеворига тамал тошини 
қўйганлардан бири саналади. 

